
2023-yil 5-oktabr, ¹ 209 (8552) Payshanba Saytimizga o’tish uchun QR-kodini 
telefoningiz orqali skaner qiling.

2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Tashrif dasturiga muvofiq, Moskva shahrida ikki davlat 
yetakchilarining muzokaralari bo‘lib o‘tadi. Davlatimiz rahbari 
Rossiya Hukumati Raisi Mixail Mishustin bilan ham uchrashadi.

Bo‘lajak uchrashuvlar kun tartibidan ikki tomonlama strategik 
sheriklik va ittifoqchilik munosabatlarini yanada mustahkamlash 
masalalari o‘rin olgan. Amaliy hamkorlikni, eng avvalo, savdo 
va iqtisodiyot, investitsiya, migratsiya va gumanitar sohalarda 
kengaytirishga alohida e’tibor qaratiladi.

Shuningdek, O‘zbekiston Prezidenti Tataristonga tashrif buyurib, 
respublika Raisi Rustam Minnixanov bilan muzokara o‘tkazishi 
ko‘zda tutilgan.

O‘zA.

O‘ZBEKISTON RESPUBLIKASI
PREZIDENTI RASMIY

TASHRIF BILAN ROSSIYA 
FEDERATSIYASIDA BO‘LADI

O‘zbekiston Respublikasi 
Prezidenti Shavkat Mirziyoyev 

Rossiya Federatsiyasi Prezidenti 
Vladimir Putinning taklifiga binoan 

5 — 7-oktabr kunlari rasmiy tashrif bilan 
ushbu mamlakatda bo‘ladi.

STRATEGIK SHERIKLIKNING
YANGI BOSQICHI SARI 

MUHIM QADAM
So‘nggi yillarda ko‘p qirrali O‘zbekiston — Rossiya hamkorligi 

misli ko‘rilmagan darajaga ko‘tarildi.
022-yilning 15-sentabr kuni Samarqand shahrida Prezidentlar 

Shavkat Mirziyoyev va Vladimir Putin O‘zbekiston hamda 
Rossiya o‘rtasida keng qamrovli strategik sheriklik to‘g‘risidagi 
deklaratsiyani imzoladi. Hujjatni imzolash marosimi Rossiya 
rahbari rasmiy tashrif bilan bo‘lgan Samarqand shahrida bo‘lib 
o‘tgan samarali muzokaralar yakunlari bo‘yicha o‘tkazildi.

DAVLATIMIZ RAHBARI
KOREYANING “SK GROUP” KOMPANIYASI 

RAISINI QABUL QILDI
O‘zbekiston Respublikasi Prezidenti Shavkat Mirziyoyev

4-oktabr kuni Koreyaning yetakchi “SK Group” kompaniyasi raisi,
Koreya Respublikasi Savdo-sanoat palatasi rahbari Che Txe Von

boshchiligidagi delegatsiyani qabul qildi.

O‘zbekiston Respublikasi Prezidenti 
Matbuot xizmati surati.

Davlatimiz rahbari O‘zbekiston bilan Janubiy 
Koreya o‘rtasidagi alohida strategik sheriklik 
munosabatlari, eng avvalo, savdo-iqtisodiy sohada 
izchil rivojlanib borayotganini katta mamnuniyat 
bilan qayd etdi.

Uchrashuvda “SK Group” kompaniyasi bilan 
yuqori texnologik loyihalarni amalga oshirish, 
xususan, Toshkent viloyatida mis folga ishlab 
chiqarishni tashkil etish bo‘yicha amaliy hamkorlikni 
kengaytirish masalalari ko‘rib chiqildi.

Xomashyo resurslarini chuqur qayta ishlash va 
yuqori qo‘shilgan qiymatli tayyor mahsulotlar ishlab 
chiqarish borasidagi istiqbolli loyihalarga alohida 
e’tibor qaratildi. Yarimo‘tkazgichlar sanoatida 
muhandislik kadrlarini tayyorlash va ilmiy izlanishlar 
o‘tkazish rejalari qo‘llab-quvvatlandi.

Koreya Savdo-sanoat palatasi ushbu mamlakat 
yetakchi kompaniyalarining to‘g‘ridan-to‘g‘ri 
investitsiyalarini ustuvor tarmoqlardagi kooperatsiya 
loyihalarini amalga oshirishga jalb qilishda faol 
ishtirok etishi muhimligi qayd etildi.

O‘zA.

Samarqand deklaratsiyasi 
O‘zbekiston — Rossiya hamkorligi 
rivojida yangi bosqich bo‘lib, o‘zaro 
aloqalarga, ayniqsa, yaqin va 
dinamik tus berdi. Hujjat siyosiy, 
savdo-iqt isodiy,  energet ika, 
transport, madaniy-gumanitar 
va boshqa sohalarda qator 
aniq yo‘nalishlarda hamkorlikni 
rivojlantirishni nazarda tutadi.

Ikki davlat o‘rtasidagi do‘stlik va 
hamkorlikni mustahkamlashdagi 
ulkan xizmatlari uchun Prezident 
Vladimir Putin tashrif chog‘ida 
Prezident Shavkat Mirziyoyevga 
Rossiyaning Aleksandr Nevskiy 
ordenini topshirdi.

Qayd etish joizki, Aleksandr 
Nevskiy ordeni bilan Rossiya 
bilan ko‘p tomonlama hamkorlikni 
rivojlantirish va uning ijtimoiy-
i q t i s o d i y  t a r a q q i y o t i g a 
ko‘maklashishda xizmat ko‘rsatgan 
atoqli xorijiy siyosat va jamoat 
arboblari mukofotlanadi.

Rasmiy Toshkent va Moskva 
Markaziy Osiyo mintaqasida 
barqaro r l i k  va  xav fs i z l i kn i 
ta’minlashdan manfaatdor hamda 
global muammolarni hal qilish, 
shuningdek, Barqaror rivojlanish 
maqsadlariga erishish bo‘yicha 
bir-birining tashabbuslarini qo‘llab-
quvvatlaydi.

Ayni paytda ikki mamlakat 
parlamentlari va hududlari o‘rtasida 
faol hamkorlik yo‘lga qo‘yilgan. 
Tomonlar barcha darajada jadal 
va keng ko‘lamli muloqot olib 
bormoqda. Xususan, o‘zaro 
hamkorlikning uch bosqichli noyob 
tizimi: Bosh vazirlar darajasidagi 
qo‘shma komissiya, Hukumatlararo 
komissiya va uning quyi qo‘mitalari 
shakllantirildi. Ikki mamlakat tashqi 
siyosat idoralari o‘rtasida tizimli 
asosda samarali muloqot rivojlanib 
bormoqda.

Ikki tomonlama parlamentlararo 
hamkorlik faol rivoj topyapti. 
O‘zbekiston Oliy Majlisi Senati 
va Rossiya Federatsiyasi Federal 
Majlisi Federatsiya Kengashi 
o‘rtasida hamkorl ik bo‘yicha 
komissiya hamda Oliy Majlis 
Qonunchilik palatasida Federal 
Majlisning Davlat dumasi bilan 
hamkorlik bo‘yicha parlamentlararo 
guruh tuzildi.

Qayd etish joizki, O‘zbekiston 
va Rossiya o‘rtasidagi qonunchilik 
bazasi 350 dan ortiq hujjatlarni o‘z 
ichiga oladi.

O ‘zbek is ton  va  Ross iya 
BMT, MDO‘, Shanxay hamkorlik 
tashkiloti va boshqa global hamda 
mintaqaviy tuzilmalar doiralarida 
yaqindan hamkorlik qiladi, bir-
birining tashabbuslarini faol qo‘llab-

KASB-HUNARGA O‘QITISH TIZIMI BO‘YICHA 
TAKLIFLAR KO‘RIB CHIQILDI

Prezident Shavkat Mirziyoyev 4-oktabr kuni professional ta’lim 
sifatini oshirish hamda aholini kasb-hunarga o‘qitish bo‘yicha 

yangi tashabbuslar taqdimoti bilan tanishdi.
Iqtisodiyotni rivojlantirishda 

professional ta’lim alohida o‘rin 
tutadi. Xususan, taraqqiy etgan 
davlatlarda o‘quvchilarning 75 
foizigacha kasbiy ta’lim bilan 
qamrab olingan.

Mamlakatimizda ham bu 
soha mehnat bozori talablari 
asosida rivojlantirib kelinmoqda. 
O‘rta bo‘g‘in mutaxassislari, 
asosan, ikki yo‘nalishda — Oliy 
ta’lim, fan va innovatsiyalar 
vazirligi tizimidagi kasb-hunar 
maktablar i  va texnikumlar 
h a m d a  K a m b a g ‘ a l l i k n i 
qisqartirish va bandlik vazirligiga 
qarashl i  monomarkazlarda 
tayyorlanmoqda.

Bugung i  kunda  689  ta 
professional ta’lim muassasasida 
714 ta kasb va mutaxassislik 
hamda 20 ta “Ishga marhamat” 
m o n o m a r k a z i d a  a h o l i g a 

54 ta kasb va 6 ta xorijiy til 
o‘rgatilmoqda.

O‘quvchilarga bir vaqtda ham 
o‘qish, ham ishlab daromad 
topish imkonini beradigan “dual 
ta’lim” shakli joriy etildi. Bu tizim 
samarasida 2 ming korxona 
bilan birgalikda 6 ming yigit-
qiz o‘qitilmoqda. Shuningdek, 
yoshlarga 9-s infdan keyin 
kasb-hunar maktabi, 11-sinfdan 
esa kollej va texnikumda turli 
mutaxassisliklar o‘rgatilmoqda.

Shu bi lan birga, sohada 
muayyan bo‘shliqlar ham bor. 
Ayrim ta’lim dasturlari hayot 
talabi bi lan bog‘lanmagan. 
Professional ta’ l im maktab 
o‘quvchilarini o‘ziga jalb qila 
olmayapti. Oqibatda mavjud 
quvvatlar to‘la ishlatilmayapti.

Monomarkazlar o‘rta bo‘g‘in 
kadrlariga bo‘lgan ehtiyojni to‘liq 

qondira olmayapti. Bitiruvchilarga 
malaka razryadi berish joriy 
e t i l m a g a n i  s a b a b l i  u l a r 
qo‘shimcha imtihon topshiryapti. 
Tashqi mehnat migratsiyasi 
agentligi bilan professional ta’lim 
o‘rtasida hamkorlik yo‘q. Chet 
tillarni o‘rgatish va tasdiqlovchi 
hujjat berish bo‘yicha ishlar 
yetarli emas.

U s h b u  k a m c h i l i k l a r n i 
bartaraf etib, kasbga o‘qitish 
sifatini oshirish maqsadida 
tegishli vazirliklar tomonidan 
yangi takliflar ishlab chiqilgan. 
Taqdimotda mutasaddilar shu 
borada atroflicha axborot berdi.

Mazkur taklif larda xori j iy 
ta’lim dasturlarini joriy etish, 
bitiruvchilar malakasining ichki 
va tashqi bozorda tan olinishini 
ta’minlash, o‘quvchilarni kollej 
va texnikumlarga kengroq jalb 

etish, monomarkazlarda kasbga 
o‘qitish sifatini yaxshilash chora-
tadbirlari nazarda tutilgan.

Davlatimiz rahbari ushbu 
takl i f larni  takomil lasht ir ish 
borasida qo‘shimcha topshiriqlar 
berdi. Aholi bandligi eng muhim 
masa la  ekan i ,  yosh la rga 
kasb-hunar la rn i  tuman la r 
i x t i sos l ashuv idan  hamda 
korxonalar ehtiyojidan kelib 
chiqib, aniq yo‘nalishlar bo‘yicha 
o‘rgatish kerakligi ta’kidlandi.

Kasblar va professional ta’lim 
klassifikatorlarini bosqichma-
bosqich yangi lab,  xalqaro 
standartlarga muvofiqlashtirish, 
professional ta’lim muassasalarini 
maktab va oliy o‘quv yurtlari bilan 
uzviy bog‘lash muhimligi aytildi. 
Oliy ta’lim, fan va innovatsiyalar 
vazirligi barcha kasb-hunar 
ta’limi muassasalarini yaxlit 

tizim sifatida muvofiqlashtirishi 
belgilandi.

Kelgusi o‘quv yil idan har 
bir viloyatda dunyo tan olgan 
dastur asosida kasb-hunarga 
o‘qitish yo‘lga qo‘yiladi. Ularning 
bitiruvchilari xalqaro malaka va 
xorijiy til sertifikatiga ega bo‘ladi. 
Shuningdek, ilg‘or kasbiy ta’lim va 
kasbga o‘qitish sifatini ta’minlash 
mezonlari tatbiq etiladi.

M o n o m a r k a z l a r d a 
kasblar ish beruvchilarning 
buyurtmasi asosida o‘qitiladi, 
bu b i t i ruvchi larn ing ishga 
joylashishida muhim omil bo‘ladi.

Mutasaddilarga professional 
ta’lim tizimini rivojlantirishning 
yilma-yil dasturini ishlab chiqish 
vazifasi qo‘yildi.

O‘zA.

BARQAROR RIVOJLANISH 
MAQSADLARIGA ERISHISH 

MAVZUIDA MULOQOT
Oliy Majlis Senati Xotin-qizlar va gender tenglik 

masalalari qo‘mitasi hamda Birlashgan Millatlar 
Tashkilotining mamlakatimizdagi vakolatxonasi va 
uning ixtisoslashtirilgan tuzilmalari hamkorligida 
O‘zbekistonda gender tenglik bo‘yicha Barqaror 
rivojlanish maqsadlariga erishish mavzuida muloqot 
bo‘lib o‘tdi.

Anjuman

quvvatlaydi. BMT platformasida 
o‘zaro hamkorlik Bosh Assambleya 
kun tartibidagi asosiy masalalar 
va tomonlar tomonidan ilgari 
surilgan tashabbuslar bo‘yicha 
pozitsiyalarni o‘zaro qo‘l lab-
quvvatlash orqali amalga oshiriladi.

R o s s i y a  t o m o n i  B M T g a 
a ’ z o  d a v l a t l a r  t o m o n i d a n 
O ‘ z b e k i s t o n n i n g  M a r k a z i y 
Osiyodagi yadro qurolidan xoli zona 
(MOYQXZ) to‘g‘risidagi Shartnoma 
bo‘yicha pozitsiyasini keng qo‘llab-
quvvat lashga ko‘maklashdi, 
M O Y Q X Z  b o ‘ y i c h a  B o s h 
Assambleyaning rezolyutsiyalarini 
qo ‘ l lab-quvvat lashda izch i l 
ishtirok etdi (ikkinchisi Bosh 
Assambleyaning 75-sessiyasida 
ovozga qo‘y i lmasdan qabul 
qilindi). Bundan tashqari, Rossiya 
Shartnomaga xavfsizlik kafolatlari 
to‘g‘risidagi Protokolni imzoladi va 
ratifikatsiya qildi.

R o s s i y a ,  s h u n i n g d e k , 
O‘zbekiston tashabbusi bilan 
qabul qilingan “Ma’rifat va diniy 
bag‘rikenglik” (2018), “Barqaror 
turizm va Markaziy Osiyoda 
barqaror taraqqiyot” (2019), 
“Orolbo‘yi mintaqasini ekologik 
innovatsiyalar va texnologiyalar 
hududi deb e’lon qilish to‘g‘risida” 
(2021), “Markaziy va Janubiy 
Osiyoning o‘zaro bog‘ l iq l ig i 
to‘g‘risida” (2022) va “Barqaror 
rivojlanish maqsadlariga erishishni 
jadallashtirishda parlamentlar rolini 
kuchaytirish to‘g‘risida”gi (2022) 
rezolyutsiyalarni qo‘llab-quvvatladi 
va hammualliflik qildi.

O‘zbek i s t on  — Ross i ya 
turli masalalar bo‘yicha ikki va 
ko‘p tomonlama formatdagi 
hamkorlikning muhim hamda 
dolzarb jihatlari bo‘yicha ikki davlat 
tashqi siyosat idoralari o‘rtasida 
muntazam maslahatlashuvlar 
o‘tkazmoqda.

O ‘ z b e k i s t o n n i n g 
2021-2022-yil larda SHO‘Tga 
raisligi davrida Rossiya tomoni 
o‘zbek tomonining deyarli barcha 
tashabbusini, xususan, transport 
aloqasi, turizm, “aqlli” qishloq 
xo‘jaligi, raqamli savodxonlik, 
telemeditsina, SHO‘Tda mintaqa 
ichidagi savdoni rivojlantirish 
bo‘yicha qo‘shma harakatlar rejasi 
va boshqa sohalarda hujjatlar 
loyihalarini ishlab chiqish bo‘yicha 
qo‘llab-quvvatladi.

Rossiya tomonining qo‘llab-
quvvatlashi SHO‘T sammitining 
Samarqanddagi yakunlariga ijobiy 
ta’sir ko‘rsatdi, natijada tashkilot 
faoliyatining turli yo‘nalishlari 
bo‘yicha rekord darajadagi 
44 ta hujjat qabul qilindi.

Tadbirda Oliy Majlis Senati 
a’zolari, BMTning O‘zbekistondagi 
v a k o l a t x o n a s i ,  u n i n g 
ixtisoslashtirilgan tuzilmalari, 
vazirlik va idoralar, xalqaro 
mol iya inst i tu t lar i ,  xususiy 
sektor, yoshlar va fuqarolik 
jamiyati institutlari hamda OAV 
vakillari ishtirok etdi.

M u l o q o t  d a v o m i d a 
O ‘ z b e k i s t o n d a  g e n d e r 
tenglikni ta’minlash, oilalarni 
mustahkamlash, xotin-qizlarning 
huquq hamda imkoniyatlarini 
kengaytirish, ular bandligiga 
ko‘maklashish borasida amalga 
oshirilayotgan islohotlar 
to‘g‘risida fikr almashildi.

Qonun loyihasi — jamoatchilik muhokamasida

ANIQ VA ASOSLI MULOHAZALAR 
BILDIRILMOQDA

Avval xabar qilinganidek, Oliy Majlis 
Qonunchilik palatasining bir guruh deputatlari 
tomonidan qonunchilik tashabbusi huquqi 
asosida ishlab chiqilgan — “O‘zbekiston 
Respublikasining ayrim qonun hujjatlariga 
o‘zgartirish va qo‘shimchalar kiritish 
to‘g‘risida”gi qonun loyihasi — regulation.gov.
uz portali hamda Qonunchilik palatasining 
parliament.gov.uz rasmiy veb-saytiga 
jamoatchilik muhokamasi uchun qo‘yilgan edi. 2

Qayd etish joizki, parlament faoliyatiga oid 
qonun loyihasi bilan 14 ta qonun (jumladan, 
Saylov kodeksi)ga tegishli o‘zgartirish va 
qo‘shimchalar kiritish belgilanmoqda. 

Ayni paytda qonun loyihasi yuzasidan keng 
jamoatchilik vakillari, turli kasb egalari, fuqarolar, 
yoshlar tomonidan ko‘plab aniq takliflar, 
asosli fikr-mulohazalar, mushohadali 
munosabatlar bildirilmoqda.

QOZOQ QARDOSHIM MENING
Tili bir, dini bir, urf-odatlari egiz barcha turkiy xalqlar bilan qavm-qarindoshlik, 

do‘st-birodarlik munosabatlari tarixi uzoq o‘tmishga borib taqaladi. Ayniqsa, 
qardosh qozoq xalqi bilan azaldan yonma-yon yashab, quda-qudag‘ay bo‘lib, yaxshi-
yomon kunlarida dildoshlik qilib, ahil-inoq hayot kechirib kelyapmiz. Tabiiyki, bu 
ezgu amallarning tamal toshini buyuk bobokalonlarimiz qo‘ygan. Ular har bir ishda 
yelkadosh bo‘lishgan...

4- sahifaga qarang.

O‘zbekiston Prezidenti Shavkat 
Mirziyoyevning shu yil 19-sentabr kuni 
Birlashgan Millatlar Tashkiloti Bosh 
Assambleyasining 78-sessiyasidagi 
nutqi misolida buni ko‘rish mumkin. 
Unda alohida qayd etilganidek, hozirgi 
vaqtda dunyoda keskin ekologik 
vaziyat kuzatilmoqda. Sayyoramiz 
miqyosida uchta inqiroz, ya’ni iqlim 
o‘zgarishi, bioxilma-xillik yo‘qolishi va 
atrof-muhit ifloslanishi kuchaymoqda. 
Orol dengizi fojiasi tufayli Markaziy 
Osiyoda vaziyat yanada jiddiylashgan.

Shu o‘rinda allaqachon global 
muammoga aylanib ulgurgan Orol 
fojiasi oqibatlarini bartaraf etish yo‘lida 
davlatimiz tomonidan keng ko‘lamli 
sa’y-harakatlar olib borilayotganini 
ta’kidlash zarur. Masalan, so‘nggi 
yillarda Orol dengizi qurigan tubida 1,7 
mln. gektar maydonda qurg‘oqchilikka 
chidamli o‘simliklardan iborat yashil 
hududlar barpo eti ldi. Bu sa’y-
harakatlarni davom ettirish uchun 
xalqaro hamjamiyatning qo‘llab-
quvvatlashi muhimligi Prezidentimiz 
tomonidan alohida aytib o‘tilgani 
bejiz emas. Negaki, bunday ulkan 
muammoni butun dunyo birgalikda 
hal eta olishi mumkin, xolos.

Muammoning qanchalik jiddiyligi 
quyidagi ma’lumotlarda ham yaqqol 
namoyon.  1960-y i lgacha Orol 
dengizi dunyodagi eng yirik to‘rtta 
ko‘l qatoridan o‘rin olib, maydoni 
66 ming kv. km. — 6,6 mln. gektar 
bo‘lgan. Uning qurishi oqibatida 5,5 
mln. gektardan ziyod maydonda qum 
sahrosi paydo bo‘ldi. Har yili 100 mln. 
tonna qum va tuz havoga ko‘tariladi. 
Eng yomoni ular, hatto olis Antarktida 
sohillari, Grenlandiya muzliklari va 
Norvegiya o‘rmonlariga qadar yetib 
bormoqda. Bu esa Orol halokati 
qanchalik global muammo ekanini 
yana bir bor isbotlaydi.

Qolaversa,  dengiz Sib i rdan 
ke lad igan kuzg i -q ishg i  sovuq 
shamollarni, yozning kuchli issig‘ini 
yumshatardi. Endilikda esa ana 
shu muhofaza yo‘qligi bois qishda 

sovuqlik 1-2 darajaga, yozda harorat 
2-2,5 darajaga oshib ketdi. Yomg‘ir 
va qor yog‘ishi bir necha martaga 
qisqardi. Ayni chog‘da qolgan suvning 
sho‘rlanish darajasi 25 marotaba 
ortib, dunyo okeanlari minerallashuvi 
ko‘rsatkichidan 11 barobar ko‘proqni 
tashkil etmoqda. 

Shu singari omillar mintaqa flora 
va faunasiga o‘nglab bo‘lmas ziyon 
yetkazayotir. Bir paytlar Orol suvlarida 
mavjud bo‘lgan o‘nlab turdagi baliqlar 
hozirgi vaqtda deyarli uchramaydi.

O‘tgan davrda Orolbo‘yi hayvonot 
dunyosining 50 foizidan ort ig‘ i 
boy berildi. Orolbo‘yi hududidagi 
to‘qayzorlar deyarli 90 foizga qisqardi. 

Dengizning transport, baliqchilik, 
chorvachilik va boshqa an’anaviy 
faoliyat turlaridagi ahamiyati tushib 
ketishi yuz minglab kishilar, xususan, 
mo‘ynoqliklarni ishsiz qoldirdi. Ularning 
muammosi faqat shular emas edi. 
Ishsizlik, gaz taqchilligi, transport 
qatnovi va ichki yo‘llar muammolari 
qalashib yotardi. Hududda iqtisodiy-
ijtimoiy muammolar ham avj oldi. 

Buni ayrim statistik ma’lumotlar 
ham tasdiqlaydi. Misol uchun, o‘tgan 
asrning 60-yillaridan keyin yurak 
ishemik kasalliklari 18, pnevmaniya 
19, surunkali bronxit 30, buyrakda 
tosh uchrashi 4,2-martaga ortgan. 
Yana bir misol: Jahon sog‘liqni 
saqlash tashkilotining 2017-yil e’lon 
qilgan ma’lumotida bir hududdagi 
10 ming aholining 50 nafarida sil 
kasa l l ig i  an iq lansa ,  u  hudud 
epidemik zona sifatida belgilangan. 
Ammo so‘z yuritilayotgan davrda 
Qoraqalpog‘istonda bu ko‘rsatkich 
77 nafarni, Mo‘ynoq tumanida 130 
nafarni tashkil etgan. 

Ana shunday murakkab vaziyatda 
Prezident Shavkat Mirz iyoyev 
tomonidan dadil qadamlar tashlandi. 
Oxirgi besh-olti yilda davlatimiz 
rahbarining Orol fojiasi oqibatlarini 
bartaraf etish, Orolbo‘yi hududida 
ekologik vaziyatni  yaxshi lash, 
ijtimoiy-iqtisodiy rivojlantirish, aholini 

qo‘llab-quvvatlashga qaratilgan 30 
dan ortiq Farmon va qarorlari qabul 
qilindi. Shu jarayonda O‘zbekiston 
Respublikasi Prezidenti huzuridagi 
Orolbo‘yi xalqaro innovatsiya markazi 
tuzildi. Mazkur markaz tomonidan 
“Mo‘ynoq” va “Samanbay” tajriba-
sinov maydonlari tashkil etildi. Ayni 
chog‘da xalqaro tashkilotlar bilan 
hamkorlikda innovatsiyalarni ishlab 
chiqish va joriy etish orqali sho‘rlanish 
va qurg‘oqchilikka chidamli cho‘l 
va manzarali o‘simliklar genofondi 
shakllantirilib, sinovdan o‘tkazilmoqda. 

Prezidentimiz tashabbusi bilan 
BMT shafeligida Orolbo‘yi mintaqasi 
uchun inson xavfsizligi bo‘yicha ko‘p 
tomonloma sheriklik asosida trast 
fondi tashkil etilgani va jamg‘arma 
strategiyasi ishlab chiqilganini ham 
eslab o‘tish joiz. 

Mazkur strategiyada quyidagi 
maqsadlar ilgari surildi:

Ekologik xavfsizlik; 
Iqtisodiy xavfsizlik; 
Oziq-ovqat xavfsizligi; 
Aholi salomatligini yaxshilash; 
Ijtimoiy xavfsizlik; 
Donorlik hamkorligi samaradorligini 

oshirish.
Hozirgi paytda ushbu vazifalarni 

amalga oshirish maqsadida Yevropa 
Ittifoqi, Norvegiya, BAA, Germaniya, 
Yaponiya va Yevropa investitsiya 
banki bilan hamkorlik qilib kelinmoqda.

Davlatimiz rahbarining bir qator 
xalqaro sammit va anjumanlarda 
bildirgan tashabbuslari asosida 
BMT Bosh Assambleyas in ing 
75-sessiyasida “Orolbo‘yi mintaqasini 
e k o l o g i k  i n n o v a t s i y a l a r  v a 
texnologiyalar hududi deb e’lon qilish 
to‘g‘risida”gi maxsus rezolyutsiya 
qabul qilindi. Unda belgilangan 
vazifalar ijrosini ta’minlash maqsadida 
2021-yil 29-iyulda Prezidentimizning 
“Bir lashgan Mil lat lar Tashki lot i 
Bosh Assambleyasining 2021-yil 
18-maydagi “Orolbo‘yi mintaqasini 
e k o l o g i k  i n n o v a t s i y a l a r  v a 
texnologiyalar hududi deb e’lon qilish 
to‘g‘risida”gi maxsus rezolyutsiyasini 
amalga oshirish choralari to‘g‘risida”gi 
qarori qabul qilindi.

Qarorda iqtisodiyot tarmoqlarida 
resurs tejovchi va yuqori samaraga ega 
zamonaviy innovatsion texnologiyalarni 
keng tatbiq qilish, ekologik barqarorlikni 
ta’minlash, ilmiy tadqiqotlar o‘tkazish, 
i lmiy-innovatsion ishlanmalarni 
amaliyotga joriy qilish, shuningdek, 
xalqaro hamkorlikni rivojlantirishga 
yo‘naltirilgan, 2021 — 2024-yillarda 
amalga oshirilishi belgilangan 7 ta 
yo‘nalishdagi 71 tadbirdan iborat “Yo‘l 
xaritasi” tasdiqlandi. 

Mazkur tadbir lar uchun turl i 
manbalardan 312 mlrd.  so‘m, 
22,2 mln. AQSH dollari, 6 mln. 
yevroga teng mablag‘lar sarflanishi, 
qolaversa, 2021 — 2024-yillarda 
bajaril ishi rejalashtirilgan 65 ta 
ustuvor innovatsion loyiha uchun turli 
manbalardan 1,9 trln. so‘mga teng 
mablag‘ jalb qilinishi, natijada 4,5 
mingta ish o‘rni yaratilishi belgilangan. 
E’tiborlisi, hozirgi paytda bu boradagi 
ishlar izchillik bilan davom ettirilmoqda.

2 0 2 1 - y i l  3 0 - d e k a b r d a g i 
“Respublikada ko‘kalamzorlashtirish 
ishlarini jadallashtirish, daraxtlar 
muhofazasini yanada samarali tashkil 
etish chora-tadbirlari to‘g‘risida”gi 
Prezident Farmoniga asosan “Yashil 
makon” umummilliy loyihasi doirasida 
har yili 200 mln. tup daraxt va buta 
ko‘chatlarini ekish belgilangan bo‘lib, 
“Dolzarb 40 kunlik” tadbirlari doirasida 
manzarali va mevali daraxtlar hamda 
buta ko‘chatlari o‘tqazilmoqda. Orol 
dengizining qurigan tubida 2026-yil 
yakuniga qadar yashil maydonlarning 
umumiy hajmini 2,5 mln. gektar yoki 
hududning 78 foiziga yetkazish ko‘zda 
tutilganligini ham aytish o‘rinlidir.

Qayd etish kerakki, artezian 
quduqlaridan suv chiqarish hisobiga 

kichik ko‘llar atrofida qamishzor va 
butazorlar paydo bo‘lyapti. Shu tariqa 
yangi ekotizim hosil bo‘lib, hududda 
tulki, quyon, chiyabo‘ri, sayg‘oq, qulon 
va to‘ng‘iz kabi yovvoyi hayvonlar 
hamda lochin, flamingo va oqqushlar 
sezilarli darajada ko‘paydi. 

Yodingizda bo‘lsa, Prezident 
2017-yilgi Qoraqalpog‘istonga tashrifi 
chog‘ida Mo‘ynoqqa olti oyda suv 
kelishini aytgandi. O‘sha paytda 
odamlarga afsonadek tuyulgan 
bu xabar yashin tezligida tarqaldi. 
Muhimi, tez fursatda 101 km. suv 
tarmog‘i ishga tushirilib, 7 ming kub 
metr toza ichimlik suvi bilan ta’minlash 
imkoni yaratildi. Bu Mo‘ynoq aholisi 
uchun tarixiy voqea bo‘lgan edi, 
desak, ayni haqiqat.

Hududdagi xayrli yumushlar tobora 
izchillik kasb etmoqda. Xususan, davlat 
rahbarining shu yil 2-fevraldagi “Orolbo‘yi 
mintaqasini barqaror rivojlantirish 
bo‘yicha ishlarning samaradorligini 
oshirish chora-tadbirlari to‘g‘risida”gi 
Farmoniga asosan Qoraqalpog‘iston 
Respublikasida o‘tkazilgan o‘rganishlar 
nat i jasida aniqlangan sharoi t i 
og‘ir oilalar va fuqarolarni qo‘llab-
quvvatlash hamda ovul va mahallalar 
infratuzilmasini rivojlantirish choralari 
ko‘rilmoqda. Ya’ni shu munosabat bilan 
qabul qilingan Vazirlar Mahkamasi 
qaroriga muvofiq, og‘ir turmush 
sharoitidagi oilalarga tegishli 2194 
ta uy-joyning tomini ta’mirlash, 709 
ta yashash uchun yaroqsiz uy-joyni 
yangidan qurish, viloyatlar va Toshkent 
shahar hokimliklariga biriktirilmagan 
Amudaryo, Beruniy, Ellikqal’a va 
To‘rtko‘l tumanlaridagi 2 ming km.lik 
tuproq yo‘llarga qum-shag‘al yotqizish 
belgilandi.

OROL FOJIASI
Uni dunyo hamjamiyati bilan birgalikda 

yumshatish mumkin.

ANIQ VA ASOSLI
MULOHAZALAR 

BILDIRILMOQDA
1

STRATEGIK SHERIKLIKNING
YANGI BOSQICHI SARI MUHIM QADAM

Xususan, loyihaga oid taklif 
va munosabatlar 3-oktabr kuni 
holatiga ko‘ra, jami 199 tani tashkil 

etayotir. Ularning 103 tasi regulation.gov.uz 
portaliga hamda 96 tasi parliament.gov.uz 
veb-saytiga kelib tushgan. 

Qonun i jodkor l ig i  — murakkab 
jarayon. Ushbu jarayonda fuqarolarning 
faol ishtirok etishi qonunlarning har 
j ihatdan pishiq-puxta,  mukammal 
bo‘lishini kafolatlashga xizmat qiladi. Shu 
nuqtai nazardan, parlament faoliyatini 
takomillashtirishga oid qonun loyihasi 
yuzasidan kelib tushayotgan takliflar tahlil 
etilganda, aksariyatida asosli fikrlar ilgari 
surilayotganini ko‘rish mumkin. Ayniqsa, 
yoshlar loyiha muhokamasida faol ishtirok 
etib, o‘z fikrlarini dadil bildirmoqda.

Jumladan, regulation.gov.uz portaliga 
Nodirbek Murodovdan kelib tushgan taklifga 
ko‘ra, qonun loyihasida Qonunchilik palatasi 
qonunni o‘n kun ichida Senatga yuborishi, 
Senat qonunni o‘n kundan kechiktirmay 
O‘zbekiston Respublikasi Prezidentiga 
yuborishi, Prezident qonunni oltmish kun 
ichida imzolashi belgilangan. Bu esa ma’lum 
bir darajada ish faoliyati davomida aniqlik 
kiritilishini talab etmoqda. O‘n kalendar kun 
bo‘lsa, ishlanmaydigan dam olish kunlari 
(shanba, yakshanba) ham shu muddat 
ichiga qo‘shilib hisoblanadi va bu holat 
mazkur dam olish kunlarida ham mehnat 
faoliyati bilan shug‘ullanishni taqozo etadi. 
O‘n ish kuni bo‘lsa, ishlanmaydigan dam 
olish kunlari bu muddat ichiga qo‘shilmaydi 
va mazkur muddat ikki haftaga aylanadi. 
Shu bois mazkur o‘n kunlik va oltmish kunlik 
muddatga yangi tahrirdagi O‘zbekiston 
Respublikasining Mehnat kodeksiga 
muvofiq tarzda aniqlik kiritish maqsadga 
muvofiq, ya’ni o‘n kalendar kunni yoki o‘n 
ish kunini belgilash zarur. 

Yoshlar parlamenti a’zosi Dodar 
Dolmurodova esa loyihadagi normalarni 
qo ‘ l l ab -quvva t lab  f i k r  b i l d i rgan . 
Chunonchi, uning qayd etishicha, 
Qonunchil ik palatasi qo‘mitalariga 
Hukumat a’zolarining hisobotlari va 
davlat organlari rahbarlarining axborotini 
eshitish tashabbusi bilan chiqish huquqi 
berilishi jamoatchilik nazoratini yanada 
kuchaytirib, ularning mas’uliyati oshishiga 
sharoit yaratadi. Senatning bir qator 

BARQAROR RIVOJLANISH 
MAQSADLARIGA ERISHISH 

MAVZUIDA MULOQOT

B i r  h a q i q a t  a y o n k i , 
xorijiy tilni yaxshi biladigan 
va bolaga o‘rgata oladigan 
mutaxassislarni yo xususiy 
maktablar yoki o‘quv kurslari 
allaqachon “ilib ketgan”. Shu 
bois hozir yurtimizning istalgan 
hududiga borsangiz, yigit-
qizlarimiz o‘quv markazlarida 
xorijiy tillarni o‘rganayotganiga 
guvoh bo‘lasiz. Bu so‘nggi 
yi l larda butun mamlakat 
b o ‘ y l a b  k e n g  y o y i l g a n 
tendensiya, ya’ni yoshlar 
o‘rtasida ommalashgan xorijiy 
tillar va IT sohasini o‘rganish 
harakati natijasidir.

Qayd etish kerak, keyingi 
yi l larda yurtimizda ta’l im 
sohasida olib borilayotgan 
islohotlar tufayli ilgari biz bilgan 
do‘konlar, oshxonalar o‘rnini 
bugun turli o‘quv markazlari 
egalladi. Albatta, jarayonning 
bunday keng ko‘lamga chiqishi 
o‘z-o‘zidan bo‘lmaydi va unga 
muhim omillar turtki berdi. 
Xususan, davlat yoshlarning 
xorijiy til o‘rganish xarajatlarini 
qoplab berish mexanizmi 
orqali moliyaviy motivatsiya 
bermoqda. IELTS yoki CEFR 
sertifikatiga ega bo‘lgan yigit-
qizlar esa oliy ta’limga qabulda 
katta ustunlikka ega bo‘layotir.

Xuddi shunday imkoniyatni 
qo ‘ l ga  k i r i t gan  mak tab 
o ‘q i tuvch i la r in ing oy l ig i 
Prezidentimiz aytganidek 
1 ming AQSH dollarigacha 
y e t m o q d a .  D a v l a t 
tashkilotlaridagi til biladigan 
xodimlar maoshiga ustama 
qo‘shib berilayotgani ham 
e’tiborga molik.

Yuqorida malakali chet 
tili o‘qituvchilariga ehtiyoj 
borligini ta’kidlagan edik. 
O‘z navbatida, davlatimiz 
bu boradagi muammolarni 
bartaraf etish maqsadida 
o‘quv kurslari  faol iyat ini 
rag ‘ba t lan t i r i sh ,  on layn 
usullarni ommalashtirish kabi 
jihatlarga alohida ahamiyat 
qaratmoqda. 

Sir emaski, xorijiy tilni 
mukammal bilgan mutaxassis 
internet orqali katta daromad 
olishi, xizmat pog‘onalari 
bo‘ylab ko‘tarilishi mumkin. 
Eng muhimi, ularning keng 
dunyoqarash va bilimlar sari 
imkoniyatlarga ega bo‘lishidir. 

B u n i n g  u c h u n 

1

Muxtasar aytganda, tomonlar strategik sheriklik va ittifoqchilik munosa-
batlarini yanada mustahkamlashga sodiqdir va mamlakatimiz rahbarining 
Rossiya Federatsiyasiga bo‘lajak rasmiy tashrifi ilgari erishilgan kelishuvlarni 
amalga oshirishga, xalqlarimiz manfaati uchun uzoq muddatli va ko‘p qirrali 
O‘zbekiston — Rossiya aloqalarini izchil mustahkamlashga xizmat qiladi.

“Dunyo” AA.

1

mamlakat imizda muhim 
m e x a n i z m  —  Va z i r l a r 
Mahkamasining 2021-yi l 
13-apreldagi tegishli qaroriga 
muvofiq, “Xalqaro imtihon 
tizimlari bo‘yicha yuqori ball 
(daraja) olgan yoshlarga 
imtihon topshirish xarajatlarini 
qoplab berish” bo‘yicha davlat 
xizmati ishga tushirilgan.

Hammasi oddiy: masalan, 
siz bor bilimingizni sarflaysiz, 
mehnat qilasiz va IELTS 
(yoki unga teng CEFR) tizimi 
bo‘yicha kamida 6,5 balni 
qo‘lga kiritasiz. Davlat imtihon 
uchun sarflagan xarajatingizni 
qoplab beradi. Agar abituriyent 
bo‘lsangiz, ana shu sertifikat 
sizga OTM imtihonlarida katta 
ustunlik beradi.

Ma’lumotlarga ko‘ra, shu yil 
15-sentabr holatiga qadar 19 
ming 220 nafar yoshga 33,3 
mlrd. so‘m miqdoridagi mablag‘ 
kompensatsiya qilib berildi. 
Misol uchun, Namangan 
viloyatining Chortoq tumanida 
y a s h o v c h i  G o ‘ z a l x o n 
Haydarova IELTSdan 7 ball 
ol ib,  AQSHning Harvard 
universitetida (Top-2) grant 
asosida o‘qiydigan bo‘ldi. 
Namangan viloyatining Pop 
tumanida yashovchi Shahzoda 
Ikromova esa IELTSdan 7,5 
ball olgan holda AQSHning 
Minnesota universitet iga 
grant asosida qabul qilindi. 
Va bunday misollarni ko‘plab 
keltirish mumkin.

X o r i j i y  t i l  b o ‘ y i c h a 
sertifikatni qo‘lga kiritish uchun 
shunchaki til o‘rganish kifoya 
emas. Mantiqiy va tanqidiy 
fikrlash, kommunikativlik, tez 
qaror qabul qilish, kuchli xotira 
ham talab etiladi. Quvonarlisi, 
ana shunday qobiliyatga ega 
bo‘lgan millionlab yoshlar 
harakatga tushdi, ular o‘z 
maqsadlar i  sar i  o ld inga 
intilmoqda.

Prezidentimizning yoshlar 
kamida ikki tilni bilishi shart, 
degan tashabbusi va talabi 
bilan boshlangan jarayon 
yana bir muhim tendensiyani 
boshlab berdi. Zero, davlatimiz 
rahbari bolalarimiz maktabdan 
chet tillarni, kasb-hunar va 
kompyuter savodxonligini puxta 
o‘rganib chiqsa, jamiyatda ijobiy 
o‘zgarishlar, yuksak taraqqiyot 
bo‘lishini uqtirmoqda.

XORIJIY TILLARNI 
O‘RGANISHGA SHAROIT BOR, 

TANLOV ESA...
Ustozlik — sharafli kasb. Bugun ularni 

har tomonlama qo‘llab-quvvatlash, huquq va 
manfaatlarini kafolatlash borasida muayyan 
ishlar amalga oshirilmoqda. Ayniqsa, chet 
tili o‘qituvchilarining malakasini oshirishga 
qaratilgan chora-tadbirlar tizimli ro‘yobga 
chiqarilyapti. Bu bejiz emas. Chunki hozirda 
umumiy o‘rta maktablarda aynan ushbu fan 
o‘qituvchilariga talab tobora ortmoqda. Bu 
esa mazkur yo‘nalishdagi pedagogika o‘quv 
muassasalarida berilayotgan ta’limni yangicha 
yondashuv asosida tashkil etishni taqozo qiladi.

Imkoniyat

Muxtasar aytganda, bugun yoshlarimiz xorijiy tillarni 
o‘rganib, o‘z maqsadlari sari dadil qadam tashlamoqda. 
Mamlakat esa xorijiy tillar yoki zamonaviy kasblardan birini 
mukammal egallagan intellektual salohiyatli yoshlarga ega 
bo‘lyapti. Bu jarayon oliy maqsad — jamiyatimizda bilimli, 
sog‘lom, mehnatsevar yoshlar, mehribon ota-onalar va faol 
fuqarolar avlodini shakllantirishga xizmat qiladi.

Abdumalik AKROMOV,
Oliy Majlis Qonunchilik palatasi deputati.

Umuman olganda, Qoraqalpog‘iston zaminida olib borilayotgan keng 
ko‘lamli bunyodkorlik va obodonlashtirish yumushlari Orol dengizi qurishi 
oqibatida vujudga kelgan ekologik vaziyatni yaxshilashda muhim ahamiyat 
kasb etmoqda. Ammo yuqorida aytib o‘tganimizdek, dunyo hamjamiyati 
birgalikda harakat qilsagina, ushbu muammoni zarur darajada yumshatish 
mumkin bo‘ladi.

Botir MATMURATOV, 
Oliy Majlis Senatining

Orolbo‘yi mintaqasini rivojlantirish masalalari
va ekologiya qo‘mitasi raisi o‘rinbosari.

Ta’kidlash joizki, bugungi 
kunda  o ‘ za ro  man faa t l i 
savdo-iqtisodiy aloqalar faol 

kengaymoqda. Birgalikdagi sa’y-
harakatlar natijasida o‘tgan yil yakuni 
va joriy yilning o‘tgan yetti oyida o‘zaro 
tovar ayirboshlash hajmining o‘sishi 20 
foizdan oshdi. Shu bilan birga, bugungi 
kunda o‘zaro tovar ayirboshlashning 70 
foizini yuqori qo‘shimcha qiymatga ega 
mahsulotlar tashkil etadi. 2022-yilda 
O‘zbekistonda Rossiya kapi ta l i 
ishtirokida 967 ta korxona tashkil 
etilgan.

Sanoat  kooperats iyas i  jada l 
rivojlanmoqda. So‘nggi yillarda tog‘-
kon va metallurgiya, yoqilg‘i-energetika, 
kimyo, qishloq xo‘jaligi, mashinasozlik, 
to‘qimachilik va boshqa sohalarda 100 
dan ortiq qo‘shma loyihalar amalga 
oshirildi.

2022-yil sentabr oyida o‘tkazilgan 
O‘zbekiston — Rossiya sammiti 
yakunlariga ko‘ra mashinasozlik, kimyo, 
neft-kimyo va geologiya sohalarida 

umumiy qiymati 4,6 mlrd. dollarlik 
yangi investitsiya kelishuvlari to‘plami 
imzolangan edi.

Sanoat-texnologik sheriklikni, birinchi 
navbatda, elektronika, farmatsevtika, 
to‘qimachilik va tikuv-trikotaj sanoatini 
r ivo j lant i r ish bo‘y icha qo‘shma 
Kompleks chora-tadbirlar rejasi qabul 
qilish uchun ishlab chiqilmoqda.

K o ‘ p  q i r r a l i  h a m k o r l i k n i 
kengaytirishda bevosita hududlararo 
aloqalar muhim o‘rin tutadi. Birgina joriy 
yilning birinchi yarmida ikki mamlakat 
mintaqaviy yetakchilarining 50 ga yaqin 
o‘zaro tashriflari amalga oshirildi.

2018-yilning 19-oktabr kuni Toshkent 
shahrida birinchi “O‘zbekiston — 
Rossiya” mintaqalararo forumi bo‘lib 
o‘tdi. Prezident Vladimir Putinning 
davlat tashrifi va Mintaqalararo forum 
yakunlari bo‘yicha 136 ta investitsiya 
loyihasini amalga oshirish bo‘yicha 
kelishuvlarga erishildi.

2021-yil 17-noyabr kuni Moskvada 
ikkinchi forum bo‘lib o‘tdi. Uning 

yakunlari  bo‘yicha jami 9 mlrd. 
dollarlik 600 ga yaqin ikki tomonlama 
shartnomalar, jumladan, 7,4 mlrd. 
dollarlik 141 investitsiya loyihasi va 
1,6 mlrd. dollarlik 455 ta eksport 
shartnomasi tuzildi.

4-oktabr kuni Qozon shahrida 
uchinchi forum bo‘lib o‘tdi, unda ham 
ikki tomonlama shartnomalarning 
muhim paketi imzolandi.

Boy va rang-barang madaniy-
gumanitar hamkorlik tahsinga loyiq. 
O‘zbekiston bugungi kunda Rossiya 
universitetlarining xorijiy fil iallari 
soni bo‘yicha yetakchi hisoblanadi. 
So‘nggi to‘rt yil ichida mamlakatimizda 
Rossiyaning 11 yetakchi universitetining 
f i l ia l lar i  ochi ld i .  Hozi rg i  kunda 

O‘zbekistonda Rossiya oliy ta’lim 
muassasalarining jami 14 ta filiali bor.

Sayyohlar almashinuvi jadal oshib 
bormoqda. Bu yil O‘zbekistonga kelgan 
rossiyalik sayyohlar soni pandemiyadan 
oldingi ko‘rsatkichdan oshib ketdi.

Sog‘liqni saqlash sohasi vakillari, 
madaniyat va san’at namoyandalarining 
o ‘zaro  tashr i f la r i  fao l  qo ‘ l lab-
quvvatlanmoqda. Ikki davlat teatrlari 
gastrollari, madaniyat kunlari o‘zaro 
asosda tashkil etilayotir. O‘zbekistonda 
bo‘lib o‘tayotgan “Sharq taronalari” 
xalqaro musiqa festivali, Xalqaro 
baxshichilik san’ati festivali, Toshkent 
xalqaro kinofestivali va boshqa madaniy 
tadbirlarda Rossiyadan ijodiy guruhlar 
muntazam qatnashyapti.

Qayd etilganidek, 
ayni damda yurtimizda 
ayollar ulushi tibbiyotda 

77, ta’lim sohasida 74, iqtisodiyot 
va sanoat tarmoqlarida 46 foizni 
tashkil etishi, shuningdek, xotin-
qizlarning boshqaruvdagi ulushi 
33, partiyalar safida esa 47 
foizga yetganligi alohida e’tirof 
etildi.

Tadbir davomida joriy yilda 
xotin-qizlar va bolalar huquqlari, 
erkinliklari hamda qonuniy 
manfaatlarini ishonchli himoya 
qilishga qaratilgan yangi qonunning 
qabul qilinishi, oilaviy (maishiy) 
zo‘ravonlik, ta’qib etish, shahvoniy 
shilqimlik kabi huquqbuzarliklar 
uchun ma’muriy va j inoiy 

javobgarliklar belgilanganiga ham 
e’tibor qaratildi.

Qolaversa, so‘nggi olti yilda 
gender tenglikni ta’minlashga, 
xotin-qizlarning huquq hamda 
imkoniyatlarini kengaytirishga, 
ularni tazyiq va zo‘ravonlikdan 
himoya qilishga, oila institutini 
mustahkamlashga qaratilgan 
40 dan ziyod qonun hujjatlari 
qabul qilingani, shu jumladan, 
O‘zbekistonda 2030-yi lga 
qadar gender tenglikka erishish 
strategiyasining ahamiyati, uni 
amalga oshirish bo‘yicha milliy 
dastur va chora-tadbirlar rejalari 
ijrosi ishtirokchilar tomonidan 
batafsil muhokama qilindi.

O‘z navbat ida,  sohada 

olib borilayotgan islohotlar 
b i r  qator  xalqaro reyt ing 
agentliklari tomonidan ham 
yuqori baholanayotganligi, 
xususan, “Open Data Watch” 
tashkilotining Ochiq gender 
m a ’ l u m o t l a r i  i n d e k s i d a 
O‘zbekiston 69,7 ball bilan 195 
ta davlat orasida 18-o‘rinni qayd 
etib, top-20 talikdan joy olganligi 
alohida ta’kidlandi.

Tadbir so‘ngida ishtirokchilar 
tomonidan O‘zbekistonda 
gender tengl ikka erishish 
bo‘yicha yangi yondashuv, g‘oya 
va tashabbuslar yuzasidan taklif 
va tavsiyalar ishlab chiqildi.

“Xalq so‘zi”.

Mushohada

Keyingi o‘n yillikda butun dunyoda iqlim o‘zgarishi kuzatilayotgani 
va borgan sari jiddiy tus olayotgani barchaga ma’lum. Mana shunday 
murakkab bir sharoitda dunyo bo‘yicha zarur choralar ko‘rilyapti. 
Xususan, mamlakatimizda Orol dengizi qurishi oqibatida vujudga 
kelgan inqirozni yumshatishga katta e’tibor qaratib kelinayotgani 
diqqatga sazovor.

vakolatlari bekor qilinib, Qonunchilik 
palatasining mutlaq vakolatlari sifatida 
belgilanishi esa quyi palataning rolini 
yanada mustahkamlashga olib keladi. Shu 
bilan bir qatorda, Spikerning o‘rinbosarlari 
fraksiya a’zosi bo‘lishi mumkin emasligi 
hamda lavozimda bo‘lish davrida siyosiy 
partiyadagi a’zolikni to‘xtatib turishi 
parlament faoliyatining yanada shaffof 
bo‘lishiga xizmat qiladi.

Qonunchilik palatasining parliament.
gov.uz rasmiy veb-saytiga Ulug‘bek 
Kuryazovdan kelib tushgan takliflar ham 
ayrim normalarni yanada aniqlashtirishni 
taqozo etadi. Chunonchi, qonun loyihasida 
ayni bir shaxs surunkasiga ikki muddatdan 
ortiq Senat Raisi bo‘lishi mumkin emasligi 
nazarda tutilgan normaga bildirilgan 
taklif shundan iboratki — nima uchun bu 
borada cheklov qo‘yilyapti? Agar senatorlar 
saylasa, demak, u shaxs xalq uchun, vatan 
uchun sidqidildan ishlayotganidan dalolat 
beradi. Yoki yana bir norma — Qonunchilik 
palatasi Spikerini yoki uning o‘rinbosarlarini 
muddatidan ilgari lavozimidan ozod qilish 
to‘g‘risidagi masala Qonunchilik palatasi 
deputatlari umumiy sonining kamida uchdan 
bir qismidan iborat Qonunchilik palatasi 
deputatlari guruhining taklifiga binoan palata 
tomonidan ko‘rib chiqilishi bilan bog‘liq. 
Taklifga ko‘ra, ushbu normani aniqlashtirish 
zarur. Nima uchun boshqa masalalarda 
uchdan ikki qismi, bu masalada esa uchdan 
bir qismi deyilmoqda? Balki bu normani 
uchdan ikki qismiga deb, o‘zgartirish 
kerakdir. 

Bu kabi takliflarni ko‘plab keltirish 
mumkin. Ular qatorida esa ko‘plab tahririy 
tuzatishlar, yangicha yondashuvlar taklif 
qilinmoqdaki, albatta, bularning barchasi 
mazkur hujjatni yanada takomillashtirishga 
xizmat qiladi. 

Bildirilayotgan takliflar, munosabatlar 
ayni vaqtda qonun loyihasiga mas’ul — 
Korrupsiyaga qarshi kurashish va sud-
huquq masalalari qo‘mitasida batafsil 
ko‘rib chiqilmoqda. 

Ma’lumot uchun: taklif va mulohazalarni 
qabul qilish muddati 14-oktabrgacha 
davom etadi. 

Oliy Majlis Qonunchilik palatasi
Parlament axborot markazi.

Xalq so‘zi 3
INTELLEKTUAL SALOHIYATNI RIVOJLANTIRISH – 

BUGUNGI KUNNING MUHIM VAZIFASI

Yoshlar — millatning asosiy 
strategik resursi bo‘l ib, ular 
i j t imo iy - iq t i sod iy  va  texn ik 
taraqqiyotning, ilg‘or g‘oyalarning 
harakatlantiruvchi kuchi. Ularning 
ijodiy tasavvurlari, ideallari va 
g‘ayrat i  jamiyatning oldinga 
sil j ishini ta’minlashda g‘oyat 
muhim.

Shu  ma ’noda  ay tganda , 
O‘zbekistonning tashqi siyosat 
va global mehnat taqsimoti, jahon 
ilm-fani, madaniyatidagi mavqeyini 
mustahkamlash, hayot sifatini, 
davlat boshqaruvi samaradorligini 
oshirish, mudofaa qobiliyatini 
zarur darajada ta’minlash bo‘yicha 
vazifalarni muvaffaqiyatli hal 
etish jarayonlari yoshlarning faol 
ishtirokisiz mumkin emas. 

Yosh la rn i ng  i n t e l l e k tua l 
salohiyatini — inson kapitalini 
rivojlantirish davlatning ustuvor 
vazifalaridan biri hisoblanadi. 
Inson kapitali — bu sarmoyalar 
natijasida shakllanadigan va 
shaxs tomonidan to‘plangan, 
ijtimoiy takror ishlab chiqarishning 
u yoki bu sohasida maqsadga 
muvofiq foydalaniladigan, mehnat 
unumdorligi va ishlab chiqarishning 
o‘sishiga yordam beradigan ma’lum 
bir salomatlik, bilim, ko‘nikma, 
qobiliyat, motivatsiya, samaradorlik 
z a x i r a s i .  I n s o n  k a p i t a l i n i 
shakllantirish — bu ijtimoiy ishlab 
chiqarishda ishtirok etadigan 
shaxsning yuqori sifatli ishlab 
chiqarish xususiyatlarini izlash, 
yangilash va takomillashtirish 
jarayonidir.

Y o s h l a r  s a l o h i y a t i n i 
r i v o j l a n t i r i s h n i n g  b a r c h a 
yo‘nalishlari va ular faoliyatida sifatni 
oshirishga doir davlat siyosatining 
asosiy vazifalari quyidagilardan 
iborat. Bular — yoshlarga ta’lim 

Tadqiqotlarga qaraganda, 1 gektar 
maydondagi daraxtzor bir kecha-
kunduzda 220-275 kilogramgacha 
karbonat angidrid gazini yutib, 180-215 
kilogramm kislorod ajratadi. Bu miqdor 
o‘rtacha 500 kishini kun davomida 
kislorod bilan ta’minlashga yetadi. 
Boshqacha aytganda, 4 ta daraxt 
bir kishining kislorodga ehtiyojini 
qondiradi. Shu bois yashillikni asrash 
va ko‘paytirish masalasi doimo 
e’tiborda bo‘lib, bugungi global iqlim 
o‘zgarishlari davrida yanada dolzarb 
ahamiyat kasb etadi.

O ‘zbek is ton  o ‘ rmon lar  kam 
bo‘lgan mamlakat hisoblanadi. Lekin 
o‘rmon ekotizimlari ham xo‘jalik 
munosabatlar ida, ham tabiatni 
muhofaza qilish munosabatlarida 
muhim rol o‘ynaydi. Davlat o‘rmon 
fondi yerlari 11,2 mln. gektarni 
egallaydi, bu respublika umumiy 
maydonining 25,2 foizini tashkil etib, 
ulardan 3,26 mln. gektarga yaqini 
o‘rmon bilan qoplangan.

So‘nggi yillarda global rivojlanish 
va iqlim o‘zgarishlari sharoitida 
mamlakatimizda o‘rmon fondini 
muhofaza qilish, ko‘paytirish, undan 
oqi lona foydalanish borasidagi 
ishlarga davlat siyosati darajasida 
e’tibor qaratilayotir. Bu o‘rinda, 
avvalambor, sohaning mustahkam 
tashkiliy-huquqiy asoslari yaratilib, 
moliyaviy manbalari belgilab berildi.

Ayniqsa, sohaning boshqaruv 
tizimiga bozor mexanizmlarini joriy 
etish o‘rmonchilik sohasini serqirra 
va serdaromad sohalar qatoriga olib 
chiqishga imkon yaratdi. Birgina joriy 
yilning bugungi kun holatida o‘rmon 
fondining 3,5 ming gektar yer maydoni 
o‘zlashtirilib, foydalanishga kiritilgan. 
O‘rmon xo‘jaliklari tomonidan jami 
200 ming gektar maydonda “yashil 
qoplamalar” — himoya o‘rmonzorlari 
yaratish va qayta tiklash tadbirlari 
bajarilgan. Sug‘oriladigan qishloq 
xo‘jaligi yerlari dala chetlarida 2 ming 
gektar maydonda ihota daraxtzorlari 
barpo etilgan. 

O‘rmon barpo qilish, niholxona va 
ko‘chatxonalar tashkil etish hamda 
ko‘kalamzorlashtirish tadbirlari uchun 
daraxt va butalarning 980 tonna 
urug‘lari jamg‘arildi. Tuproq-iqlim 
sharoitiga mos manzarali, mevali 
daraxt va butalar turlaridan 787 gektar 
maydonda niholxona, ko‘chatxonalar 
tashkil etilgan bo‘lib, natijada jami 101 
mln. dona daraxt hamda buta niholi va 
ko‘chatlari yetishtirildi.

Qayd etish joizki, oxirgi besh 
yil ichida Orol dengizining qurigan 
tubidagi 1,7 mln. gektar yer maydonida 
o‘rmonlashtirish ishlari olib borilgani 
hamda yashil hududlar va “yashil 
be lbog‘ ” larn ing barpo et i l ish i , 
shuningdek, muhofaza etiladigan 
tabiiy hududlar maydoni 8 foizdan 12 
foizga yetkazilishi nafaqat milliy, balki 
mintaqa davlatlari manfaatlari uchun 
ham xizmat qiladi.

O‘zbekiston Respublikasi Ekologiya, 
atrof-muhitni muhofaza qilish va iqlim 
o‘zgarishi, Maktabgacha va maktab ta’limi, 
Yoshlar siyosati va sport vazirliklari, “Zamin” 
xalqaro jamoat fondi, YUNISEF, YUNESKO, 
BMT Taraqqiyot dasturi va FAO ko‘magida 
uyushtirilgan mazkur tadbirda O‘zbekiston, 
Qozog‘iston, Qirg‘iziston, Tojikiston, 
Turkmaniston ekofaollarining 60 nafardan 
ziyod yetakchisi qatnashyapti.

Ta’kidlash lozimki, mazkur tadbir 
Birlashgan Arab Amirliklaridagi SOP 28 
— Iqlim o‘zgarishi bo‘yicha konvensiya 
ishtirokchilari konferensiyasi munosabati 
bilan o‘tkazilayotir. Unda yoshlarning iqlim 
o‘zgarishlariga qarshi kurashishdagi rolini 
e’tirof etish, yosh ekofaollarga ekologik 
taklif va tashabbuslarni ilgari surish uchun 
platforma yaratish hamda Markaziy Osiyoda 
yoshlar ekologik harakatini integratsiya 
qilish ko‘zda tutilgan.

Tadbir ishtirokchisi bo‘lgan Markaziy 
Osiyoning 5 davlatidan tashrif buyurgan 
ekofaol lar yo‘qoti lgan yashi l l ik larni 
kompensatsiya qilish uchun sun’iy o‘rmonlar 
yaratish, yoshlarning ekoxabardorligini 
oshirish, ekostartaplarni moliyalashtirish, 
elektrokarlarga o‘tganlarni rag‘batlantirish, 
yon i l g ‘ i da  yu rad igan  mash ina l a r 
katalizatorlarini yaxshilash evaziga zararli 
gazlarni kamaytirish hamda ekologik 
muammolarga mashhur insonlar yordamida 
odamlar e’tiborini qaratish kabi takliflarni 
ilgari surishmoqda.

Tadbir doirasida, shuningdek, xalqaro 
eksper t la r  i sh t i rok ida  seminar la r, 
uchrashuvlar o‘tkazilib, Markaziy Osiyo 
strategiyasi hamda “Yo‘l xaritasi” bo‘yicha 
muhokamalar tashkil qilinyapti.

“Xalq so‘zi”.

IQLIM 
O‘ZGARISHLARIGA 

QARSHI KURASHISHDA 
YOSHLAR ISHTIROKI 

QANDAY?
Samarqand shahrida Barqaror 

rivojlanish madaniyatini ilgari surish 
hamda bolalar va yoshlarni iqlim 
kun tartibiga jalb qilish bo‘yicha 
Markaziy Osiyo strategiyasini 
ishlab chiqishga doir Markaziy 
Osiyo yoshlar ekologik forumi 
bo‘lib o‘tmoqda.

Forum

Globallashuv sharoitida dunyo mamlakatlari turli 
sohalarda barqaror taraqqiyot yo‘lida mavqeyini 
mustahkamlab bormoqda. Albatta, bunda har bir davlat 
o‘z tabiiy va iqtisodiy imkoniyatlaridan kelib chiqib inson 
omili, jumladan, yosh avlodni tarbiyalashi, shart-sharoit 
yaratishi, ularning intellektual salohiyatidan samarali 
foydalanishi muhim sanaladi.

Nuqtai nazar

O‘RMONLASHTIRISH IQLIM 
O‘ZGARISHI JARAYONINI 

SEKINLASHTIRADIMI?

Shu yi lning bahoridan boshlab 
bu yerda qurilish ishlariga kirishildi. 
Mukammal ta’mirlash yumushlari uchun 
4 mlrd. 314 mln. so‘m mablag‘ sarflandi. 
Natijada avvalgi tor va ko‘rkini yo‘qotgan 
bino o‘rnida ikki qavatli zamonaviy 
inshoot qad rostladi. 

Janubiy Koreya andozasi asosida 
barpo qi l ingan binoda i lgar ig iga 
qaraganda qatnov o‘rni ham ko‘paydi. 

Daraxt va butalar — tabiatning ajralmas bo‘lagi, 
o‘rmonlar, yashil bog‘lar uning asosi, havo musaffoligini 
ta’minlash orqali inson salomatligini saqlovchi, mo‘tadil 
iqlim hosil qiluvchi ne’mat sanaladi. Boz ustiga, yangi 
o‘rmonlarni barpo etish iqlim o‘zgarishlariga qarshi 
kurashning eng samarali usuli ekani hech kimga sir 
emas. Ayniqsa, o‘simliklar dunyosi hayot uchun zarur 
kislorodning asosiy manbaidir.

sifatini sezilarli darajada oshirish 
va ularning ijtimoiy va iqtisodiy 
kompetensiyalarini rivojlantirish; 
mehnat madaniyati va intizomini, 
mehnat unumdorligini, bajarilgan 
ish uchun mas’uliyatni oshirish; 
axloqiy xulq-atvorni,  oi laviy 
qadriyatlarni, bolalarni tarbiyalash 
uchun mas’uliyatni shakllantirish; 
vatanparvarlik, fuqarolik ishtiroki 
va mas’uliyati, huquqiy ongining 
yuksakligi; dunyoni va uning 
atrofidagi voqelikni yaxshi tomonga 
o‘zgartirishga munosabatni, shu 
jumladan, yoshlarni innovatsion 
va tadbirkorlik faoliyatiga jalb 
qilish; yoshlarga sog‘lom turmush 
tarzi qadriyatlari va madaniyatini 
egallashiga ko‘maklashish.

Umuman olganda, yoshlar 
zamonaviy ijtimoiy-iqtisodiy va 
siyosiy sharoitlarga muvaffaqiyatli 
moslashmoqda. Bu mustaqillik, 
amaliylik va harakatchanlik, o‘z 
taqdiri uchun mas’uliyat, sifatli 
ta’lim va kasbiy tayyorgarlikka 
qiziqishning keskin ortishi bilan 
ajralib turadi. Ayni chog‘da bu 
keyingi bandlik va vazifalarga ta’sir 
qiladi. Yosh avlod xalqaro yoshlar 
hamjamiyatiga, global iqtisodiy, 
siyosiy va gumanitar jarayonlarga 
integratsiyalashishga intilmoqda.

G loba l l ashuv,  u  qanday 
baholanishidan qat ’ i  nazar, 
qaytarib bo‘lmaydigan jarayon, 
jahon taraqqiyotining muqarrar 
taqdiridir. Bu ham ko‘p qirrali 
hodisa, ham yoshlarga ta’sir etuvchi 
tabiiy omildir. Ko‘rinib turibdiki, 
globallashuv yangi imkoniyatlar, 
muammolar va xavflarni keltirib 
chiqaradi. 

Biz ushbu maqolada ta’limni 
baynalminallashtirish bo‘yicha 
taniqli tadqiqotchi tomonidan 
berilgan globallashuvning g‘oyaviy 

bo‘lmagan ta’rifiga amal qilamiz. 
Ushbu ta ’ r i f  g lobal lashuvni 
texnologiya, bi l im, odamlar, 
qadr iyat lar  va g ‘oyalarn ing 
chegaralar orqali oqimi sifatida 
ko‘rib chiqadi. Har bir alohida 
mamlakat uchun globallashuv 
tarixi, an’analari, madaniyati 
va ustuvorliklariga qarab turli 
ma’nolarga ega. Zamonaviy 
g l o b a l l a s h u v n i n g  a s o s i y 
parametrlariga quyidagi o‘zaro 
bog‘liqliklar kiradi: iqtisodiy, siyosiy, 
axborot, kommunikatsiyalarning 
g l o b a l l a s h u v i ,  m a d a n i y 
globallashuv, xavfsizlik nuqtai 
nazaridan o‘zaro bog‘liqlik, umumiy 
ekologik tahdidlar.

Yoshlar eng sezgir ijtimoiy 
guruh sifatida, birinchi navbatda, 
globallashuv jarayonlariga ta’sir 
qiladi. Iqtisodiy globallashuv bu, 
birinchidan, zamonaviy yoshlar 
jamiyatning eng harakatchan 
q ismi  s i fa t ida ja lb  q i l ingan 
jahon miqyosidagi  iqt isodiy 
m u n o s a b a t l a r n i n g  p a y d o 
bo‘lishini anglatadi. Ikkinchidan, 
global iqtisodiy o‘zgarishlarning 
mexanizmlarini yoshlarsiz tasavvur 
etib bo‘lmaydi.

Bugun ijtimoiy makon elektron 
a loqaning r ivoj lanishi  b i lan 
yangi sifat kasb etdi. Aloqaning 
mavjudl ig i ,  narx i  va tez l ig i 
mahalliy universal ahamiyatga 
ega bo‘lmoqda. Aloqa narxining 
tez pasayishi davlatlar o‘rtasidagi 
munosabatlarni va odamlar ongini 
sifat jihatidan keskin o‘zgartirdi. 
Bu esa yanada kuchli va global 
fuqarolik jamiyatini shakllantirish 
uchun asos bo‘lishi mumkin.

S i y o s i y  g l o b a l l a s h u v 
xalqaro siyosiy tuzilmalarning 
institutsionallashuvini o‘z ichiga 
oladi, madaniy globallashuvning 
ikki tomoni bor. Birinchidan, 
dunyo aholisining katta qismiga, 
ayniqsa, yoshlarga individual 
G‘arb qadriyatlarining tarqalishi 
kuzatilayotir. Ikkinchi tomondan 
esa ,  ra ts iona l l i k ,  i q t i sod iy 
s a m a r a d o r l i k  q a d r i y a t l a r i 
va siyosiy demokratiya kabi 
G‘arb institutsional amaliyotlari 
tarqalmoqda.

Ta d q i q o t c h i l a r  m a d a n i y 
globallashuvni tavsiflar ekan, 

jahon bozorining kengayishi 
madaniyatlar, o‘ziga xosliklar va 
turmush tarzi uchun juda katta 
oqibatlarga olib kelishini ta’kidlaydi. 
Iqtisodiy faoliyatning globallashuvi 
madaniy sohadagi o‘zgarishlar 
to‘lqinlari bilan birga keladi, bu 
jarayon “madaniy globallashuv”dir. 
Bunda gap asosan, madaniy 
ramzlarni yasash haqida ketmoqda 
va bu jarayon anchadan beri 
kuzatilayotir. Globallashuvning 
madaniy jihati G‘arb uslubidagi 
madaniyatning kengayishi bilan 
bog‘liq bo‘lib, bu ko‘pchilik xalqlar 
milliy o‘ziga xosligini yo‘qotishiga 
olib keladi.

Mahalliy tadqiqotchilarning 
fikricha, g‘arblashuv jarayoni 
ta ’s i r ida zamonaviy  o ‘zbek 
yoshlarining ongida o‘zgarishlar 
yuz bermoqda. Darhaqiqat , 
zamonaviy o‘zbek yoshlari orasida 
G‘arb madaniyatini qabul qilish 
unsuri borligini inkor etib bo‘lmaydi. 
Bi roq,  o ‘zbekona an’analar 
poydevori tufayli yoshlarda milliy 
mentalitet va madaniyat asoslari 
saqlanib qoladi. 

Demak, g lobal lashuvning 
madaniy j ihat ini  tahl i l  q i l ib, 
shunday xulosaga kelish mumkin: 
“Globallashuv — dunyoning ko‘plab 
mintaqalarida mahalliy madaniy 
o‘ziga xoslikning tiklanishiga 
sabab”. Albatta, bu ijtimoiy qarash 
tushunchasidir.

Hozirgi davr butun iqtisodiy 

va ijtimoiy hayotning o‘zgarishi 
bi lan tavsif lanadi, bu yerda 
axborot eng katta ahamiyatga 
ega. Global axborotlashtirish 
d a v r i ,  b i r i n c h i  n a v b a t d a , 
jahon internet tarmog‘ in ing 
shak l lan ish i  b i l an  bog ‘ l i q . 
A x b o r o t - k o m m u n i k a t s i y a 
texnologiyalarining birlashishi 
na t i j as ida  vu judga  ke lgan 
a x b o r o t n i  q a y t a  i s h l a s h , 
to‘plash va uzatishning ulkan 
imkoniyatlari globallashuvning 
asosiy jihati hisoblanadi. Bu 
texnologiyalar globallashuvning 
o‘ziga xos qurilish poydevori 
bo‘lib, asosan iqtisodiy, siyosiy 
va madaniy yo‘nalishlarning 
paydo  bo ‘ l i sh i  va  yanada 
rivojlanishini ta’minlaydi. 

Bugungi kunda ta’lim — yoshlar 
ongiga yangi g‘oyalarni joriy 
etishning eng muhim vositasidir. 
Globallashuv sharoitida ta’lim 
sohas ida xa lqaro  xarakter 
kasb etgan yangi yo‘nalishlar 
shakllanayotir. Bu bilim va ta’limga 
sarmoya kiritishni jonlantiradi, 
yoshlarga transmilliy landshaftlar 
va global jamiyatning qarama-
qarshiliklarida harakat qilishda 
yordam beradigan ko‘nikmalarga 
ega bo‘lish imkoniyatini beradi. 

Bu jarayonlarni tahlil qilgan 
o l im la r  shunday  xu losaga 
ke l i shgan:  g loba l lashuvga 
javoban ta’lim va bilim jamiyatini 
yaratish va takomillashtirish; 
ta’l im muddatini qisqartirish 
o‘rniga oshirish; kasbiy ta’lim 
jarayonlarini keng qo‘llaniladigan 
asosiy malakalarga qaratish. Bu 
nafaqat moslashuvchanlik yoki 
umrbod ta’lim olish, balki ijtimoiy 
kompetensiya, jamoada ishlash 
qobiliyati, nizolardan qo‘rqmaslik, 
ko‘p o‘lchovli fikrlash, noaniqlik 
va ikkinchi zamonaviylikning 
paradokslariga tayyorlikni anglatadi.

Xulosa o‘rnida aytish mumkinki, ikki tomonlama xususiyatga ega 
bo‘lgan globallashuv yoshlarga ham ijobiy, ham salbiy ta’sir ko‘rsatadi. 
Shu ma’noda, global jarayonlarning inson kapitalini rivojlantirishga 
ijobiy ta’sirini o‘rganish g‘oyat dolzarbdir. 

Botir USMONOV
Toshkent kimyo-texnologiya instituti rektori,

texnika va pedagogika fanlari doktori, professor.

QAMROV HAM, SIFAT HAM OSHYAPTI
Maktabgacha ta’lim:

Endi bu yerda 75 emas, 
120 nafar jaj j i  o‘g‘ i l -
q i z  s h a h a r d a g i d a n 
qolishmaydigan darajadagi shart-
sharoit larda ta’ l im tarbiya ol ishi, 
mashg‘ulotlar orqali zarur bilim va 
ko‘nikmalarga ega bo‘lishi mumkin. Bino 
tomiga quyosh paneli ham o‘rnatildi.

Aytish o‘rinliki, yurtimizning barcha 
go‘shalarida bo‘lgani kabi Peshkuda ham 
mulkchilikning turli shaklidagi muassasalar 
tashkil etish, mavjud binolarni rekonstruksiya 

qilish evaziga 3 – 7 yoshdagi bolajonlarni 
maktabgacha ta’lim tashkilotlariga qamrab 
olish borasidagi imkoniyatlar kengaymoqda. 
Hozir kichkintoylarning 85 foizi shunday 
muassasalarda tarbiyalanyapti. Vaholanki, 
bundan ikki yil muqaddam bu ko‘rsatkich 60 
foiz atrofida edi.

Istam IBROHIMOV
(“Xalq so‘zi”).

Buxoro viloyati Peshku tumani Uyboy qishlog‘idagi 
31-davlat maktabgacha ta’lim tashkiloti bir paytlar dala 
shiyponi vazifasini o‘tagan, keyinchalik moslashtirilgan 
binoda faoliyat yuritib kelayotgandi. Tabiiyki, u zamonaviy 
talablarga javob bermas, qolaversa, tashqi ta’sirlar oqibatida 
eskirib, ko‘rimsiz holga kelib qolgandi.

Intilish

Jumladan, yunon-rum kurashining 
87 kg. vazn toifasida gilamga chiqqan 
Jalgasbay Berdimuratov musobaqaning 
eng yuqori pog‘onasidan joy oldi. U 
finalgacha bo‘lgan bahslarda qozog‘istonlik 
Maksat Saylauni, yarimfinal bosqichida 

yaponiyalik Sumi Masatoni taslim qildi. 
Oltin medal uchun kechgan kurashda Eron 
vakili Nosir Alizodani mag‘lub etdi.

Yengil atletikachi sportchilarimiz ham 
qit’amizda tengsiz ekanligini isbotlab 
kelishyapti. Xususan, Sharifa Davronova 

uch hatlab sakrash bahslarida 14.09 metr 
natija ko‘rsatib, Osiyo o‘yinlarining oltin 
medali bilan taqdirlandi. E’tiborlisi, Sharifa 
endigina 17 yoshga qadam qo‘ydi va bu 
professional faoliyatidagi dastlabki katta 
sovrinidir.

Turnirning kechki dasturida og‘ir 
a t le t i kach imiz  Muhammadqod i r 
Toshtemirov 81 kg. vaznda kumush 
medalga sazovor bo‘ ld i .  U dast 
ko‘tarishda 159, siltab ko‘tarishda 192, 
ikkikurash natijasiga ko‘ra 351 kg. 
natijani qayd etdi.

Boks bellashuvlarida ham musobaqa 
g‘oliblari aniqlanmoqda. Yosh iste’dodli 
sportchimiz To‘rabek Habibullayev -80 
kg. bo‘yicha yarimfinalda mezbonlar 

vakili Tanglaytan To‘xtarbayga imkoniyatni 
boy berib, shohsupaning uchinchi 
pog‘onasidan joy oldi.

Hasanboy Do‘smatov (-51 kg.) 
yarimfinalda yaponiyal ik Tomoya 
S u b o i n i  m a g ‘ l u b  e t i b ,  f i n a l g a 
yo‘l lanmani qo‘lga kir i tdi. Endi u 
Tailand bokschisi Titisan Panmot bilan 
asosiy bellashuvda ringga chiqadi. 
Yana bir iste’dodli charm qo‘lqop 
ustasi Abdumalik Xalokov (-57 kg.) 
xitoylik raqibiga hech qanday imkoniyat 
qoldirmay final bahsiga yo‘llanma oldi. 
Unga Kunchiqar yurt sportchisi Shudai 
Xarada raqib bo‘ladi. Yana bir vakilimiz, 
+92 kg. vazn toifasida Bahodir Jalolov 
olt in medal uchun qozog‘ istonl ik 

Kamshibek Konkabayev bilan to‘qnash 
keladi.

Futbol bo‘yicha O‘zbekiston U-23 terma 
jamoasi yarimfinal bosqichida Janubiy 
koreyalik tengqurlariga 1:2 hisobida 
imkoniyatni boy berib, musobaqaning 
bronza medallari uchun Gonkong 
yoshlariga qarshi yashil maydonga 
chiqadigan bo‘ldi.

Musobaqaning navbatdagi kunidan 
so‘ng O‘zbekiston terma jamoasi 16 ta 
oltin, 16 ta kumush va 22 bronza, jami 54 
ta medal jamg‘arib, umumjamoa hisobida 
5-o‘rinda bormoqda.

“Xalq so‘zi”.

Hasan PAYDOYEV olgan suratlar.

O‘ZBEK SPORTCHILARINING ZAFARLI ODIMI DAVOM ETMOQDA
Xitoyning Xanchjou shahrida o‘tkazilayotgan XIX 

Osiyo o‘yinlari o‘zining qizg‘in pallasiga kirib boryapti. 
Bellashuvlarda muvaffaqiyatli ishtirokini davom ettirayotgan 
o‘zbekistonlik sportchilar kecha kun davomida 2 ta oltin va 
bittadan kumush hamda bronza medallarni qo‘lga kiritdi.

Osiyo o‘yinlari

Videolavhada ko‘ring

Fikr Ushbu keng ko‘lamli ishlar hamda 
xalqaro miqyosda olib bori lgan 
konstruktiv sa’y-harakatlar natijasida 
BMT shafeligidagi Orolbo‘yi mintaqasi 
uchun inson xavfsizligi bo‘yicha ko‘p 
tomonlama sheriklik asosida trast 
fondi tashkil etildi. BMTning “Orolbo‘yi 
mintaqasini ekologik innovatsiyalar va 
texnologiyalar hududi deb e’lon qilish 
to‘g‘risida”gi maxsus rezolyutsiyasi 
qabul qilindi. 

“O‘zbekiston — 2030” strategiyasida 
ham mamlakatda o‘rmon fondi 
yerlarini kengaytirish borasidagi 
ishlarni yanada jadallashtirish o‘z 
aksini topdi. Xususan, respublikada 
o‘rmon bilan qoplangan maydonlarni 
6,1 mln. gektarga yetkazish, daraxt 
va buta urug‘lari tayyorlashni 840 
tonnaga oshirish hamda Orolbo‘yi 
mintaqasidagi o‘rmonzorlarni 2,3 mln. 
gektarga yetkazish, Orol dengizining 
qurigan tubida qo‘shimcha 600 ming 
gektar yashil maydonlarni barpo etib, 
ularning umumiy hajmini 2,6 mln. 
gektarga yoki hududning 80 foiziga 
yetkazish maqsad qilingan. 

Bu borada davlat rahbarining 
tashabbusi bilan har yili 200 mln. 
dona daraxt va buta ko‘chatlarini 
ek ishga yo ‘na l t i r i lgan “Yash i l 
makon” umummilliy loyihasi amalga 
oshirilayotgani tom ma’noda, xalq 
harakatiga aylandi. Hozirgi kunga 
qadar mazkur loyiha doirasida 
mamlakatimiz hududlarida 230 
mil l ionga yaqin daraxt va buta 
ko‘chatlari ekildi.

P rez iden t im izn ing  2023-y i l 
31-maydagi “Ekologiya va atrof-
muhitni muhofaza qilish sohasini 
transformatsiya qilish va vakolatli 
davlat organi faoliyatini tashkil etish 
chora-tadbirlari to‘g‘risida”gi Farmoni 
ham o‘z vaqtida qabul qilingan muhim 
hujjat bo‘ldi. 

Unga asosan, 2024-yildan boshlab 
“yashil belbog‘”, “yashil bog‘”, “yashil 
jamoat park”lari hamda “yashil 
qoplamalar” — himoya o‘rmonzorlarini 
barpo etish, o‘rmonchilik va o‘rmon 
ko‘chatchiligini rivojlantirish va daraxt 
turidan kelib chiqib, kamida uch yil 
davomida parvarishlash tadbirlari 
uchun har yili 500 mlrd. so‘m ajratilishi 
belgilandi. 

Amalga oshir i layotgan sa’y-
harakatlar haqida gapirganda, daraxt 
va butalarni muhofaza qilish bo‘yicha 
ham tizimli choralar ko‘rilayotganini 
alohida ta’kidlash joiz. Xususan, 
qimmatbaho navli daraxt va butalar 
kesilishiga moratoriy joriy qilinib, daraxt 
kesish bilan bog‘liq huquqbuzarliklar 
profilaktikasini samarali amalga 
oshirish uchun “Ekologik patrul” 
ishlash tizimi yo‘lga qo‘yildi. Bu borada 
Ichki ishlar vazirligi va Milliy gvardiya 
vakolatlari kengaytirildi. 

Hech shubhasiz, yashil maskanlar, 
xususan, o‘rmonlar, istirohat bog‘lari, 
parklar ko‘payib borgani sari ob-havo 
musaffoligi ta’minlanib, ona zaminimiz 
yashillikka burkanib boradi.

Islom XUSHVAQTOV,
Oliy Majlis Qonunchilik palatasi 

deputati.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
Buyuk Turon ko’chasi, 41.    O‘zA yakuni — 02.15 Topshirildi — 02.45               1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih Sh. Mashrabboyev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1041.  32 769 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2023-yil 5-oktabrKO‘ZGU   www.xs.uz        /xalqsuzi.uz         @xs_uz

Xalq so‘zi4

O‘zbekiston Respublikasi Prezidenti 
huzuridagi Statistika agentligi jamoasi 
Ohangaron shahar statistika bo‘limi 
boshlig‘i

Rasulxon SOIPOVning
vafoti munosabati bilan marhumning 

oila a’zolari va yaqinlariga chuqur 
hamdardlik bildiradi.

— Yevropa kinofestivali — kino san’ati 
muxlislari uzoq kutgan voqea, — dedi 
tadbirning “Buxoro” kinoteatridagi ochilish 
marosimida qatnashgan Yevropa Ittifoqining 
O‘zbekistondagi elchisi Sharlotta Adrian. 
— Anjuman madaniyatlarni birlashtirish, 
hamkorlik aloqalarini mustahkamlashga 
xizmat qiladi. Festival dasturidan Yevropaning 
sovrindor, ko‘pchilikning qalbini zabt etgan 
filmlari o‘rin olgan. Ularda ko‘tarilgan global 
masalalar O‘zbekiston uchun ham begona 
emas. Bugungi tadbirning ko‘hna Buxoroda 
o‘tkazilayotgani, tomoshabinlarning aksariyati 
yoshlar ekani ham kishini quvontiradi.

Uch kun davom etishi ko‘zda tutilgan 
kino kunlarida tomoshabinlar e’tiboriga 
Fransiya, Belgiya, Germaniya, Portugaliya 
kabi Yevropa davlatlari ijodkorlari tomonidan 
yaratilgan kartinalar bepul namoyish etilyapti. 
“Menga turmushga chiq”, “Mening o‘ylarim 
sokin”, “Sanremo”, “Lussu” kabi filmlar shular 
jumlasidan. Ularda insonning o‘zligini anglash 
yo‘lidagi quvonch va iztiroblari, hayotning 
achchiq haqiqatlari, oila qadr-qimmati kabi 
mavzular o‘ziga xos yo‘sinda yoritib berilgan.

— “Yevropa kino kunlari”  madaniy 
hayotimizdagi katta voqeadir, — deydi 
“O‘zbekkino”ning Buxoro viloyati bo‘limi 
rahbari Ali Choriyev. — U tomoshabinlarimizga 
“ko‘hna qit’a”ning taniqli kinoijodkorlari 
tomonidan yaratilgan asarlar bilan tanishish 
imkonini bermoqda. Bundan tashqari, festival 
Buxoroning turistik salohiyatini dunyoga ko‘z-
ko‘z etish nuqtai nazaridan ham ahamiyatlidir. 

“Ipak yo‘li durdonasi” XV Toshkent xalqaro 
kinofestivali doirasida ko‘plab davlatlarning 
taniqli rejissyorlari, operatorlari Buxoro 
qadimiy shahrimizning diqqatga molik joylari 
bilan tanishyapti.

Istam IBROHIMOV
(“Xalq so‘zi”).

Jumladan, boshqaruvning yangi tizimiga 
ixtisoslashtirilgan “Namangan musaffo iqlim” 
mas’uliyati cheklangan jamiyati bugungi 
kunda Namangan shahri va yaqin atrofdagi 
besh tuman hududini qamrab olgan bo‘lib, 
viloyat aholisining deyarli yarmiga xizmat 
ko‘rsatmoqda.

Faoliyatni yanada kengaytirish maqsadida 
korxona moddiy-texnika imkoniyatlarini 
muttasil oshirishga alohida e’tibor qaratmoqda. 
Xususan, kuni kecha MCHJning parki chiqindi 
yig‘uvchi maxsus texnikalarning navbatdagi 
turkumi bilan to‘ldirildi.

— Hozirga qadar ixtiyorimizda 78 ta maxsus 
avtomashina bo‘lib, xonadonlarni to‘la qamrab 
olishga qiynalayotgan edik, — deydi mas’uliyati 
cheklangan jamiyat direktori Faxriddin Ibrohimov. 
— Korxonaning DXSH loyihasi bo‘yicha 100 dona 
maxsus texnikalar sotib olish uchun Xitoyning 
“Chengli spesial avtomobileco” LTD kompaniyasi 
bilan tuzilgan 5 mln. dollarlik shartnoma bo‘yicha 
yana 50 ta yangi mashina olib keldik. Bu bilan 
tasarrufimizdagi hududlardagi xonadonlardan 
maishiy chiqindilarini to‘la olib chiqib ketish 
imkoniyati yaratildi. Ishlovchilar soni esa 150 
nafardan ortdi.

Ma’lumot uchun, Pop tumanida ham maishiy 
chiqindilar bilan ishlovchi ikki korxonaga 12 
kubometr sig‘imga ega “Isuzu FVR 34 K” 
rusumli 14 ta maxsus texnika topshirildi.

Qudratilla NAJMIDDINOV
(“Xalq so‘zi”).

Adabiyot — qalb qanoti
Darhaqiqat, adabiyot — qalb qanoti. Va lekin u 

so‘zdan yaralgan. Muhabbatdan, mehrdan, tiniq 
tuyg‘ulardan yaralgan qanot. Uning manzili — qalbdan 
qalbga, dildan dilga yo‘l. Axir odamzod yurmay 
yetadigan yagona manzil, bu — ko‘ngil.

Yana komil ishonch bilan adabiyotni qalb 
chashmasiga mengzash mumkin. Faqat so‘z 
saodatidan, so‘z azobidan yaralgan chashmadir bu. 
U avval zarra-zarra, tom-tomchi, keyin shildir-shildir, 
toshqin-toshqin, jo‘shqin-jo‘shqin oqadi. Uning o‘zagi 
— qalb. Uning ko‘zlagan manzili ham qalb. Chunki 
yaxshi so‘z, yaxshi niyatgina qalbni to‘lqinlantiradi. 
Ezgu so‘zgina qalbni daryoga, ummonga aylantiradi.

She’rni, g‘azalni, dostonni, hikoyani, qissa yoki 
romanni ham qaysidir millatga mansub bir inson 
yaratadi. Ammo bu yaratiqlar o‘zining go‘zalligi, 
hikmati, ma’no-mohiyati, ta’sir kuchi, qudrati ila 
umuminsoniyatning, xalqlarning benazir boyligiga 
aylanadi. Boylik bo‘lganda ham, o‘tda kuymaydigan, 
suvda cho‘kmaydigan boylik bo‘ladi. Toki odamzod 
yashar ekan, bu ma’naviy meros adabiyotga oshufta 
har bir qalbning, har bir yurakning so‘zdagi nuri, 
o‘zdagi qo‘ri bo‘ladi. Ana shu nur dillarda porlab 
turarkan, yaxshilik yashayveradi, ezgulikka da’vat 
ortaveradi. Odamlar bir-biriga so‘z orqali ko‘zguga 
aylanadi. Buyuk Cho‘lpon bobomizning birgina iborasi 
bilan aytganda, “Adabiyot yashasa — millat yashaydi”. 

Yashayotgan millat — bu yashayotgan ona tilimiz. 
Yashayotgan Vatan, xalq, shu tildan, shu millatdan 
iftixor. O‘z millatidan iftixor qilish baxti, tuyg‘usi 
naqadar huzurbaxsh. Shukrkim, bugun o‘zbek millati 
ana shu totli tuyg‘u og‘ushida. Birgina Navoiy bobomiz 
nomidan taralayotgan nur — turkiy til sohiblarining, 
xususan, o‘zbeklarning o‘zligidagi faxr, tilidagi, dilidagi 
sarbalandlik! Bugun o‘zbek tili Prezidentimiz Shavkat 
Mirziyoyevning oqilona siyosati, jur’ati, millatparvarligi 
bois Birlashgan Millatlar Tashkilotining yuksak 
minbarida takror-takror jaranglamoqda. Dunyo afkor 
ommasini o‘zbek tilida uyg‘otishga, ko‘zini ochishga 
chorlayotgan Yurtboshimizga har qancha tashakkur, 
tahsin aytsang kamdek tuyulaveradi. Unutmaslik 
kerakki, bu tilda o‘z volidasidan nafaqat Navoiy hazrat, 
balki Imom Buxoriy, Amir Temur, Mirzo Bobur, Ibn 
Sino, Beruniy, Ulug‘bek Mirzo ham allalar eshitgan, 
shu til og‘ushida kamol topgan. Bu kamolot — dunyo 
ilm-fani taraqqiyotiga mislsiz hissa qo‘shish, ikki 
Uyg‘onishga beshik bo‘lish bilan o‘lchanishini e’tirof 
etsak, tomirlar titraydi, qalblar iftixorga burkanadi. Bu 
alohida mavzu, albatta.

Chunki biz suhbatimiz avvalini adabiyotning 
qardoshlar, dunyo xalqlari o‘rtasidagi o‘rni, ezgu 
yumushi xususida boshlagandik va uni mamnuniyat 
ila davom ettiramiz.

Og‘alikning avvali — qadr
Bir inson yolg‘iz yashab, bir oila to‘rt devor 

ichidan tashqariga chiqmay, qolaversa, bir millat ahli 
dunyodan ayro yashab, hech qachon baxtli bo‘lgan 
emas. Xalqimizda “Yo‘qcha guruch osh bo‘lur, 
mehmon ko‘ngli xush bo‘lur” degan maqol bor. Bu 
nafsning sadosi. Ammo ko‘ngil, qalb otlig‘ xilqatning 
ham taomi borki, uning nomi Mehr, uning nomi Qadr! 
Mehr mehrga, qadr qadrga, muhabbat muhabbatga 
yo‘l ochadi. Shu bois bu dunyoda “Mehrga to‘ydim” 
degan ongli insonni topish mushkul. Qadr ko‘rgan 
odamning ko‘ksi esa tog‘dek yuksaladi, yashagisi, 
ko‘proq mehnat qilgisi kelaveradi!

Har bir millatning olim-u fozillari, adabiyot va 
san’at ahli bugun noyob bo‘lib borayotgan shu go‘zal 
tuyg‘ularning charog‘bonlari hisoblanadi. Chunki 
adabiyot ko‘ngillararo tashlangan ko‘prik, mehrdan, 
muhabbatdan tiniqlashgan ko‘zgu. Ilm — aqlning 
aqlga tutgan chirog‘i. Shu bois ham qadimda 
ulug‘ qardoshlarimiz bobolarimiz bilan yonma-yon 
yashab, bir-birlarini tarjimasiz tushunishgan, turkiy 
ekanligini unutishmagan. Ulardan meros qolgan 
o‘lmas qadriyatlar bugungi avlodlar qalblarida iymon, 
e’tiqod, odamiylik, vatanparvarlik kabi fazilatlarning 
shakllanishida dasturilamal bo‘lmoqda, desak, 
yanglishmaymiz. Tabiiyki, bu ijod ahliga bitmas-
tuganmas ilhom baxsh etadi.

Bu dunyoni asrab bo‘lmas ko‘z-yosh bilan,
Tong jamoli kulib chiqqan quyosh bilan,
Xalqlar asli xalq bo‘lgaydir qardosh bilan,
O‘zbekman deb sanasam besh barmog‘imni,
Ko‘rdim turkman, ozar, qirg‘iz, qozog‘imni.
Albatta, tili bir, dini bir, urf-odatlari egiz barcha 

turkiy xalqlar bilan qavm-qarindoshlik, do‘st-birodarlik 
munosabatlari tarixi uzoq o‘tmishga borib taqaladi. 
Ayniqsa, qardosh qozoq xalqi bilan azaldan yonma-
yon yashab, quda-qudag‘ay bo‘lib, yaxshi-yomon 
kunlarida dildoshlik qilib, ahil-inoq hayot kechirib 
kelyapmiz. Tabiiyki, bu ezgu amallarning tamal toshini 
buyuk bobokalonlarimiz qo‘ygan. Ular har bir ishda 
yelkadosh bo‘lishgan. Shuning uchun qozoq xalqining 
ulug‘ shoiri Abay hazrat Navoiyni o‘zining ustozi deb 
bilgan va yuksak ehtirom ko‘rsatgan.

Bu ikki xalqning buyuk ijodkorlari o‘z millati, o‘z 
tili, o‘z elini ulug‘ tutgan. Faqat ezgulikka chaqirgan. 
Shu o‘rinda Navoiy bobomizning mana bu o‘gitini 
keltirish o‘rinli:

Har kimki chuchuk so‘z elga izhor aylar,
Har nechaki ag‘yor durur, uni yor aylar.
So‘z qattig‘i el ko‘ngliga ozor aylar.
Yumshog‘i ko‘ngillarni giriftor aylar.

Qozoq xalqining ardoqli oqini Abay aytadi:
Men o‘lanni aytmayman ermak uchun,
O‘tgan-ketgan gaplarni termak uchun.
Men o‘lanni aytaman tushunganga,
Avlodimga bir saboq bermak uchun.
Shukrkim, har ikki xalqning bugungi avlodlari ana 

shu saboqlar og‘ushida. Bu do‘stlikni G‘afur G‘ulom 
bilan Sobit Muqondek asrab-avaylash, targ‘ib etish 
burchimiz. Chunki qardoshlikning qadriga o‘zbek 
adabiyotining Oybek, Uyg‘un, Mirtemir, Maqsud 
Shayxzoda, Zulfiya, Hamid G‘ulom, Mirmuhsin, 
Asqad Muxtor, Nosir Fozilov kabi adiblari yetishgan va 
izdoshlarini ham shu ezgu an’anani davom ettirishga 
chorlagan.

Tabiiy savol tug‘iladi, bugun bizlar ulug‘ ajdodlarimiz 
bog‘lab ketgan mehr-oqibat iplarini mahkam tuta 
olyapmizmi?

Shubhasiz, keyingi yetti yilda bu borada amalga 
oshirilgan ezgu ishlardan har qancha faxrlansak 
arziydi. Har ikki davlat rahbarlarining xalqlarimiz 
tinchligi, farovon turmushi, do‘stligi, birligi yo‘lida 
sobitqadamlik bilan olib borayotgan siyosati e’tirofga, 
tahsinga loyiq.

Prezidentimiz Shavkat Mirziyoyevning ushbu 
so‘zlari fikrimizning tasdig‘i bo‘la oladi: “Biz ming 
yillar davomida qozoq xalqi bilan yaxshi qo‘shni 
bo‘lib, birgalikda yonma-yon yashab kelganmiz. Bizni 
umumiy tarix, urf-odat va madaniyat bog‘lab turadi. 
Kelajagimiz ham o‘zaro chambarchas bog‘liqdir”.

Qozog‘iston davlat rahbari Qosim-Jomart 
Toqayevning quyidagi fikri ham ikki xalq o‘rtasidagi 
mustahkam do‘stlik, qardoshlikning amaldagi ijrosidir: 
“Biz doimo o‘zbeklarni o‘zimizga qon-qardosh 
bilganmiz va shunday hisoblashda davom etamiz. 
O‘zbek xalqi ham bizga nisbatan shunday iliq 
tuyg‘ular tuyayotgani bizga yaxshi ma’lum. Qardosh 
xalqlarimizni yagona taqdir va umumiy kelajak bog‘lab 
turadi”.

Davlat rahbarlari ta’kidlaganlaridek, har ikki xalq 
o‘rtasidagi mustahkam do‘stlik adabiyot yo‘nalishida 
ham e’tirof, e’zozga musharraf bo‘lmoqda.

O‘zbekiston Respublikasi Prezidenti Shavkat 
Mirziyoyevning 2018-yil 13-martda qabul qilgan 
“Buyuk qozoq shoiri va mutafakkiri Abay Qo‘nonboyev 
ijodiy merosini keng o‘rganish va targ‘ib qilish 
to‘g‘risida”gi qaroriga asosan mamlakatimizning o‘rta 
va oliy ta’lim maskanlarida ulug‘ qozoq shoirining 
ijodiga bag‘ishlangan tanlovlar, ma’rifiy tadbirlar 
o‘tkazildi va hamon o‘tkazilmoqda. Har yili 10-avgustda 
O‘zbekistonda ulug‘ qozoq shoiri Abay tavallud kuni 
nishonlanadi. Toshkent shahridagi shoir haykali 
poyida adabiy-ma’rifiy tadbir o‘tkazilib, gullar qo‘yiladi.

2022-yil 10-11-noyabr kunlari Samarqand 
shahrida o‘tkazilgan Turkiy davlatlar tashkiloti 
sammitida Prezident Shavkat Mirziyoyev tomonidan 
TURKSOYga a’zo davlatlar rahbarlariga “Turkiy 
adabiyot durdonalari” 100 jildlik asarlar majmuasi 
sovg‘a qilindi. “Turkiy adabiyot durdonalari” 
majmuasining 10 jildi qozoq adabiyoti namunalariga 
ajratilgani qozoq ijodkorlarining olqishiga, e’tirofiga 
sazovor bo‘ldi. Undan mumtoz qozoq adabiyoti 
namoyandalari asarlari, bugungi davrda yetakchi 
bo‘lib turgan qalam sohiblarining durdona bitiklari 
o‘rin olgan.

Majmua uchun O‘ljas Sulaymonning “Az i Ya” asari, 
shoirlar Saken Sayfullin, Ilyos Jonsug‘urov she’rlari, 
yozuvchilar Habiden Mustafin, Bovurjon Mo‘min o‘g‘li 
asarlari maxsus tarjima qilindi.

Yana alohida ikki jildda zamonaviy qozoq she’riyati 
va nasri antalogiyasi chop etildi. Antalogiyalar uchun 
materiallar Qozog‘iston Yozuvchilar uyushmasi 
tomonidan taqdim etildi. Unga zamonaviy qozoq 
adabiyotida munosib o‘rnini topgan 91 nafar shoirning 
she’riy namunalari, 46 nafar yozuvchining hikoyalari 
kiritilgan.

Bu ezgu ishlar so‘zdan yaralgan ko‘ngil 
chashmalarining qardosh qalblar daryosidagi mavjidir, 
desak, arziydi.

Olmaotaning o‘z olami
Qaysiki qalam sohibi ijodkorlikni taqdir inoyati deb 

bilsa, umrini qo‘l urgan ishiga bus-butun baxshida 
etsa, shu sohada o‘z maktabini yaratish baxtiga 
muyassar bo‘lsa, avval o‘zining, keyin o‘zga el-u 
elatlarning ardog‘ida bo‘ladi, hurmatini qozonadi. 

Qozoq xa lq in ing ,  adab iyo t in ing  a toq l i 
namoyandalaridan biri, qozoq nasrida o‘z o‘rniga ega, 
detektiv janri asoschisi, o‘z davri nafasi va talablarini 
yaxshi bilgan hamda ijodida teran aks ettira olgan 

adib Kamol To‘qayev 
taval ludining 100 
yil l igi munosabati 
b i l a n  O l m a o t a 
s h a h r i d a  b o ‘ l i b , 
yurtimizga qaytish 
bizga ham nasib etdi.

Soat 6:00 da Islom 
Karimov nomidagi 
Toshkent xalqaro 
aeroportida hamrohim 
—  R e s p u b l i k a 
Ma’naviyat va ma’rifat 
markaz i  rahbar i , 
taniqli shoir Minhojiddin Mirzo bilan diydorlashib, 
qozoq qardoshlarimizning samolyotidan joy oldik. 

Ko‘p o‘tmay moviy samo gumbazi ostida parvoz 
qildik. Chamasi, bir soat o‘tar-o‘tmay, samolyotimiz 
pastlay boshladi. Olmaota shahrini ko‘kdan 
kuzatsangiz, dastlab gullar ichida yuz ochgan 
bo‘stonga o‘xshaydi. Aslida esa u bepoyon Olatov 
tog‘ tizmasi qurshovidagi yam-yashil shahar ekan. Bu 
zaminga kuz fasli bizga nisbatan erta kelarkan. Och 
qizg‘ish tusga kirayotgan barvasta daraxtlar go‘yo 
bizlarni “Xush ko‘rdik!” degandek poyimizga tillarang 
barglarini sochib turardi. 

Mezbonlar bizni izzat-ikrom bilan kutib olishdi. 
Ulug‘ yozuvchining qutlug‘ sanasi tantanalari 
tashrifimizning ertasi kuni o‘tkazilishi rejalashtirilgani 
uchun hamrohimiz — Qozog‘iston Yozuvchilar 
uyushmasi raisining o‘rinbosari Qosimxon Begmanov 
qariyb to‘rt soat mobaynida Olmaota shahrining 
go‘zal maskanlarini, diqqatga sazovor go‘shalarini 
ziyorat qildirdi. Yakshanba kuni bo‘lgani bois 
mahalliy aholi va sayyohlar xuddi Zomin, Bo‘stonliq, 
Parkent tog‘lari bag‘riga oshiqqandek, Olatov tog‘lari 
quchog‘idagi oromgohlarga sayohat qilisharkan. U 
yerda ko‘rganlarimiz, ko‘zga sig‘mas go‘zalliklar, 
ulug‘vorliklar alohida mavzu.

Asosiy maqsadimiz — qozoqlarning ardoqli 
farzandi, atoqli adib Kamol To‘qayev tavalludining 
100 yilligi yubileyi xotira-anjumanida O‘zbekiston 
Yozuvchilar uyushmasi vakili sifatida ishtirok etish.

Anjuman 2-oktabr kuni soat 10:00 da shahar 
markazidagi ulug‘vor “Do‘stlik uyi”da o‘tkazildi. 
Rosti, safarga otlanayotib dilimdan: “Biz Qozog‘iston 
Respublikasi Prezidenti Qosim-Jomart Toqayevning 
padari buzrugvori, o‘z xalqining mashhur yozuvchisi, 
o‘nlab sarguzasht qissa va hikoyalar muallifi Kamol 
To‘qayevning 100-yillik yubileyiga ketyapmiz. U 
amaldagi Prezidentning otasi bo‘lgani bois ham tadbir 
shov-shuvli darajada, katta doirada o‘tkazilsa kerak”, 
degan o‘y o‘tgandi. 

Anjumanda so‘zlagan qardoshlarimizning gap-
so‘zlaridan anglaganimiz shu bo‘ldiki, Kamol To‘qayev 
bolaligidayoq ota-ona, jigarlaridan ayrilib, yetimxonada 
kamolga yetgan. Stalingraddan boshlab, to Ukraina, 
Belarus, Polsha shaharlarini fashist bosqinchilaridan 
ozod qilishda qatnashgan. Polshada og‘ir yaralanib, 
ikki jangovar orden va ko‘plab medallar sohibi bo‘lib, 
Vataniga omon qaytib kelgan. Xullas, bir inson ko‘rishi 
mumkin bo‘lgan jamiki azob-uqubatlarni boshidan 
kechirgan kamtarin, vatanparvar, adolatparvar qalam 
sohibining yubileyi ham o‘zi kabi oddiy, samimiy o‘tdi.

Shu o‘rinda aytib o‘tmoq joizki, Qozog‘iston rahbari 
Qosim-Jomart Toqayevning “Otam haqida so‘z” kitobi 
bamisoli bu oila boshiga tushgan xor-u zorliklar, 
musibatlarning ovozi bo‘lib jaranglaydi. Va har qanday 
qahri qattiq o‘quvchining ko‘zida yosh qalqitadi. 

Kamol To‘qayevning ham ijodkor sifatida boshiga 
tushgan ko‘rgiliklar bu insonning oriyati, saboti, 
irodasi mustahkam, qo‘l urgan ezgu niyatidan ortga 
chekinmaydigan, bir so‘zli inson ekaniga yorqin 
dalildir.

Bugun taniqli adibning “Askar urushga ketdi”, “Inidan 
bezgan qush” singari romanlari, “Kechasi otilgan o‘q”, 
“Qasd”, “Maxsus topshiriq”, “Sarg‘abondda bo‘lgan 
voqea”, “Ramzli tilla” kabi o‘nlab qissalari qozoq 
xalqining har bir xonadonidagi kitob javonlaridan 
munosib joy olgani bejiz emas. Kamol To‘qayevning 
“Sirli iz”, “Oqshomdagi qotillik” qissalari, shuningdek, 
qator hikoyalari o‘zbek tiliga ham mahorat bilan 
o‘girilgan.

Adibning 100 yillik yubileyi munosabati bilan 
“Do‘stlik uyi”da o‘tkazilgan anjumanni Qozog‘iston 
Yozuvchilar uyushmasi raisi Mereke Kulkenov 
boshqarib bordi. Mamlakat Prezidenti tabrigini 
Qozog‘iston Respublikasi madaniyat va axborot vaziri 
Aida Halim qizi Balayeva o‘qib eshittirdi. 

Shuningdek, TURKSOYning bosh kotibi Sulton 
Rayev, O‘zbekiston Respublikasi Ma’naviyat va 
ma’rifat markazi rahbari, shoir Minhojiddin Hojimatov, 
Qirg‘iziston O‘zuvchilar uyushmasi raisi Nurlan 
Qalibekov, Rossiyada xizmat ko‘rsatgan fan arbobi, 
huquqshunoslik fanlari doktori, professor, taniqli 
yozuvchi Dmitriy Shestakov, Qozog‘iston Qahramoni, 
Davlat mukofoti sohibi Dulat Isabekov, ko‘plab 
olim-u fozillar, akademiklar, atoqli yozuvchi-shoirlar, 
san’atkorlar chiqishini kuzatdik. 

Ha, bir fikrni komil ishonch bilan aytamizki, Kamol 
To‘qayev tom ma’noda xalq farzandi, millatparvar, 
vatanparvar, benazir iste’dod sohibi bo‘lgan ekan. 
Oilaparvar, eng muhimi, betakror ijodkor sifatida 
o‘zidan o‘chmas iz qoldirgan ekan! 

Bu anjumanga tashri f  buyurgan har bir 
ishtirokchining dilidan kechgan o‘y bo‘ldi, desak, 
mubolag‘asi yo‘q.

Sizlarga havas qilamiz!
Xo‘sh, bu havasning avvali, asosi nimada? 

Tan olmoq kerakki, bu Prezidentimiz Shavkat 
Mirziyoyevning oqilona, uzoqni ko‘zlab olib borayotgan 
siyosatining mevasidir. 

Shu o‘rinda aytmoq joizki, agar ta’bir joiz bo‘lsa, 
yurt rahbari o‘z mamlakatini, ijodkorlari esa xalqini 
ellar osha tanitar ekan. Zotan, qozoq xalqining 
Kamol To‘qayevdek ijodkor farzandi borligi uchun 
anjumanda nafaqat yozuvchining o‘zi, butun qozoq 
xalqi sharaflandi. 

Qolaversa, barcha sohalar qatori o‘zbek 
ijodkorlariga yaratib berilayotgan betakror imkoniyatlar, 
shart-sharoitlar uchun O‘zbekiston Prezidenti Shavkat 
Mirziyoyev sha’niga takror-takror tahsinlar aytildi. 
Bunga Minhojiddin Hojimatovning ma’ruzasi bir necha 
marta qarsaklar bilan bo‘linib turgani ham misol bo‘la 
oladi. 

Ayni chog‘da qardoshlarimizga Kamol To‘qayevning 
o‘zbek tilida, yuksak noshirlik andazalari asosida chop 
etilgan kitobi tuhfa etildi. 

Keling, shu o‘rinda hurmatli mezbonlarimizdan 
birining so‘zidan iqtibos keltiray.

Jakip Baurjanov, 
akademik, adabiyot sohasidagi Xalqaro Alash 
mukofoti sohibi, shoir:

— Azizlar, tan olaylik, o‘zbekistonlik do‘stlarimiz 
ko‘p sohalarda bizlarga o‘rnak bo‘lyapti. O‘zbekiston 
Prezidenti qadrli Shavkat Mirziyoyev tashabbusi bilan 
chop etilgan “Turkiy adabiyot durdonalari” 100 jildlik 
asarlar majmuasining 10 jildi bizning ijodkorlarga 
ajratilgani katta voqea. Yana qanchadan-qancha 
yoshlarimiz ijodidan qilinayotgan tarjimalar, nashr 
etilayotgan kitoblar... Bu yaxshiliklarni biz qachon 
qaytarib ulgurarkanmiz...

Rosti, bu kabi e’tiroflar shu kuni so‘zlagan ko‘plab 
ijodkor-u olimlar tilidan ham jarang sochdi. 

Qisqacha aytganda, Kamol To‘qayevning 
100-yillik yubileyi tantanalarida biz yorug‘ yuz, 
cheksiz iftixor va shukronalik bilan ishtirok etib 
keldik. Qalbimizda o‘zligimizdan, birligimizdan 
faxrlandik. Qozoqlarning Olatovidek ko‘ksimiz 
yuksaldi. Biz, hatto qo‘shni Qozog‘istonda ham 
yangi O‘zbekistonning yangi bo‘y-bastini, yangi 
chehrasini, yangi imkoniyatlarini ko‘rdik. Yaratganga 
har bir on, har bir imkon uchun, shunday tabarruk 
zaminda ko‘z ochdirgani, yashatib-yashnatib 
qo‘ygani uchun behad hamd-u sanolar aytdik.

* * *
Darvoqe, men anjumanda o‘qigan “Quvonchlari 

qo‘sh keldi” sarlavhali she’rimni qozog‘istonlik shoira 
qiz shu kuniyoq tarjima qilib, ijtimoiy tarmoqlarda 
e’lon qilibdi. Demak, orzular, maqsadlar mutanosib. 
Har ikki qardosh xalqning porloq istiqboliga ishonch 
mustahkam. 

Bizga she’r yarashadi, qo‘shiq yarashadi, 
tinchligimizni, birligimizni kuylash yarashadi. 

O‘sha she’rimni sizlarga ham ilindim.
Qozoq qardoshim, desam, qulochim qanotlanar,
Qadim qadriyatlardan yuragim quvvatlanar,
Navoiy, Abay ruhi tilovatdan shodlanar,
Turkiy degan nomi bir o‘zbek bilan qozoqning,
Kalomi, salomi bir o‘zbek bilan qozoqning.
Do‘mbirani chertishni qozoqdek qiygan bormi,
O‘zbek tanbur chertganda ko‘z yoshin tiygan bormi,
O‘tmishiga bir boqing, ulardek kuygan bormi,
Tarixdan da’vosi bir o‘zbek bilan qozoqning,
Oh cheksa, jafosi bir o‘zbek bilan qozoqning.
Qozoqning dili daryo, g‘arbda Volga daryosi,
Qozoqning ko‘ksi tog‘dir, sharqda Oltoy dunyosi,
Bir yonida taralar O‘zbekiston ziyosi,
Sahrosi, yeri tutash o‘zbek bilan qozoqning,
Qalbida qo‘ri tutash o‘zbek bilan qozoqning.
Omongeldi qozoqning erki uchun jon tikkan,
Jaloliddin manguga o‘zbek bo‘lib shon tikkan,
G‘afur-u Sobitlari mehr otliq don ekkan,
O‘lanu she’ri birdir o‘zbek bilan qozoqning,
Niyatda nuri birdir o‘zbek bilan qozoqning.
Qozoqlarning qizlari otashqalb, kuyuk bo‘lgan,
O‘zbeklarning qizlari Kumushdek suyuk bo‘lgan,
Chunki o‘zbek, qozoqning onasi buyuk bo‘lgan,
Otalari orlidir o‘zbek bilan qozoqning,
Safi doim norlidir o‘zbek bilan qozoqning.
Yo‘llardan ham ko‘ngildan to‘rlar olib tashlandi,
Qadim qadr tiklanib, ko‘zlar jiq-jiq yoshlandi,
Dasturxonda beshbarmoq, palovto‘ra oshlandi,
Quvonchlari qo‘sh keldi o‘zbek bilan qozoqning,
Mehmonlari xush keldi, o‘zbek bilan qozoqning!

Festival

BUXORODA 
“YEVROPA KINO KUNLARI”

Buxoro shahrida “Yevropa kino 
kunlari” bo‘lib o‘tyapti. U “Ipak yo‘li 
durdonasi” XV Toshkent xalqaro 
kinofestivali doirasida tashkil etildi.

Infratuzilma

NAVBATDAGI 
MAXSUS TEXNIKALAR 

KELTIRILDI
Namangan viloyatida mamlakatda 

birinchilar qatorida maishiy 
chiqindilar bilan ishlash bo‘yicha 
davlat-xususiy sheriklik (DXSH) 
loyihalarini amalga oshirishga 
kirishilgan edi. Bu ish qisqa vaqt 
ichida o‘z samarasini ko‘rsatdi.

Do‘stlik rishtalari

QOZOQ QARDOSHIM MENING

Mahmud TOIR,
O‘zbekiston xalq shoiri.


